
Útdráttur 

Markmið þessarar ritgerðar er að reikna út áætlaðan kostnað við hvern 

grunnskólanemanda í Reykjavík samkvæmt fjárhæðum í fjárhagsáætlun grunnskólahluta 

skóla- og frístundasviðs Reykjavíkurborgar fyrir árið 2012. Einnig er fundið út hve mikill 

fjöldi nemenda er á hvert stöðugildi í almennum grunnskólum í Reykjavík og reiknaður 

er kostnaður á hvern útseldan tíma, eins og ef um verktöku væri að ræða.  

Fjallað er almennt um kostnaðarbókhald og hugtök í kostnaðarbókhaldi. Farið er í 

samanburð á hefðbundinni aðferð og verkþáttabókhaldi. Með kostnaðarbókhaldi geta 

stjórnendur skipulagsheilda fylgst náið með kostnaðarþróun innan heildarinnar. 

Kostnaðarbókhald er aðferð sem segir til um hvar kostnaðurinn myndast í 

skipulagsheildinni og hvernig kostnaðurinn deilist niður á afurðir og á milli deilda. 

Mistúlkun á kostnaðarupplýsingum geta verið þess valdandi að kostnaður afurðanna sé 

annaðhvort van- eða ofmetinn. Það skiptir miklu máli fyrir stjórnendur að hafa sem 

réttastar kostnaðarupplýsingar, því rangar upplýsingar geta leitt til rangrar 

ákvarðanatöku hjá stjórnendum. En til þess að kostnaðarbókhald skili tilsettum árangri 

þarf stefna skipulagsheilda að vera skýr, því kostnaðarbókhald aðstoðar stjórnendur að 

ná markmiðum sem sett hafa verið í stefnu skipulagsheildarinnar. Mikilvægt er að 

stjórnendur stuðli að kostnaðarmeðvitaðri menningu innan skipulagsheildarinnar, því þá 

eiga skipulagsheildir meiri möguleika á að ná sínum markmiðum. Það auðveldar 

stjórnendum að ná tökum á kostnaðinum og halda honum í skefjum þegar þeir og aðrir 

starfsmenn skilja hvernig kostnaðarhegðunin er. 

Markmið skóla- og frístundasviðs Reykjavíkurborgar er m.a. að auka hagkvæmni í 

rekstri starfseininga en til þess að það sé mögulegt þurfa stjórnendur að vera meðvitaðir 

um hvar kostnaðurinn myndast og hvernig hann skiptist á milli þeirra þjónustuþátta sem 

Reykjavíkurborg greiðir niður. Stjórnendur grunnskóla þurfa að geta borið rekstur sinn 

saman milli ára og við sambærilegar stofnanir. En einnig þurfa þeir að geta borið rekstur 

sinn saman við rekstur annarra skipulagsheilda. 

1 Inngangur 

Skóla- og frístundasvið Reykjavíkurborgar var formlega stofnað 1. september 2012. Eitt 

af markmiðunum með stofnun skóla- og frístundasviðs er að auka hagkvæmni í rekstri 

starfseininga. Í stefnu og starfsáætlun skóla- og frístundasviðs 2012 segir að á árinu eigi 

að reikna áætlaðan kostnað allra kostnaðarþátta vegna hvers barns eða nemenda í 

leikskólum, grunnskólum og frístundastarfi á sambærilegan hátt. Nú þegar er búið að 

reikna út áætlaðan kostnað vegna barna í leikskólum en í þessari ritgerð verður 

reiknaður út áætlaður kostnaður fyrir nemendur í grunnskólum Reykjavíkurborgar á 

sambærilegan hátt.  

Ritgerðin er skipt upp í fjóra hluta. Í fyrsta hlutanum er farið yfir tilgang og hlutverk 

kostnaðarbókhalds og fjallað um helstu kostnaðarhugtök. Skoðað er hver séu áhrif van– 

eða ofmats kostnaðar og farið yfir hvernig óbeinum kostnaði er skipt upp. Á síðustu 

áratugum hefur verkþáttabókhald (ABC) tekið við af svokölluð hefðbundnu 

kostnaðarbókhaldi. Farið verður yfir kosti og ókosti þess, ásamt því að bera saman 

hefðbundið kostnaðarbókhald og verkþáttabókhald. Einnig verður farið yfir 

kostnaðarvitund. Í öðrum hlutanum verður rakin forsagan að stofnun skóla- og 

frístundasviðs Reykjavíkurborgar, markmið sviðsins skoðuð, svo og stefna sviðsins og 

umfang þess. Í þriðja hluta er farið yfir hvenær grunnskólinn fluttist yfir til sveitarfélaga 

frá ríkinu og skoðað hvað þarf að hafa í huga varðandi skipulagningu á skólastarfi. 

Fjárhagsáætlun 2012 vegna grunnskólahluta skóla- og frístundasviðs Reykjavíkurborgar 

verður gerð skil og því næst verður farið í kostnaðargreiningu grunnskóla í Reykjavík.  

Í þessari ritgerð er einblínt á kostnaðarbókhald en það er verklag til að deila niður 

kostnaði hjá skipulagsheildum og leitast er við að svara eftirfarandi spurningu: Hver er 

áætlaður kostnaður vegna hvers nemenda í grunnskólum í Reykjavík út frá fjárhæðum 

í fjárhagsáætlun grunnskólahluta skóla- og frístundasviðs Reykjavíkurborgar 2012? Í 

framhaldi af því er skipting kostnaðar við rekstur grunnskóla skoðuð. Einnig verður 

skoðað hversu margir nemendur eru á hvert stöðugildi kennara í almennum 

grunnskólum Reykjavíkurborgar. Að lokum er reiknaður út kostnaður á hvern útseldan 

tíma, eins og ef um verktöku væri að ræða. Ritgerðinni lýkur í fjórða hluta með 

umfjöllun og helstu niðurstöðum.  

2 Kostnaðarbókhald 

Í fyrsta hluta ritgerðarinnar verður farið yfir tilgang og hlutverk kostnaðarbókhalds. 

Byrjað verður að fara yfir hefðbundið kostnaðarbókhald. Fjallað verður um helstu 

hugtök í kostnaðarbókhaldi, ásamt því að skoða hver séu áhrif van– eða ofmat 

kostnaðar. Farið verður yfir verkþáttabókhald (ABC) og hvernig kostnaði er skipt upp þar 

miðað við hefðbundið kostnaðarbókhald. Í lokin verður farið yfir stefnumótun fyrir 

kostnaðarbókhald og fjallað um kostnaðarvitund í skipulagsheildum. 

2.1 Almennt um kostnaðarbókhald 

Stjórnendur þurfa að þekkja vel allan þann kostnað sem fellur til við framleiðslu og sölu 

á vörum og þjónustu í skipulagsheildinni. Til eru ýmsar leiðir fyrir skipulagsheildir til að 

mæla og deila niður kostnaði hjá þeim. Við rekstur skipulagsheilda er notast við 

rekstrarbókhald, fjárhagsbókhald og kostnaðarbókhald. Markmið þessara kerfa eru ólík 

ásamt því að þeim eru ætluð mismunandi hlutverk innan skipulagsheilda. 

Rekstrarbókhald er fyrir stjórnendur skipulagsheildarinnar og innri viðskiptavini þess. 

Í því bókhaldi eru upplýsingar um það sem lýtur að rekstri skipulagsheildarinnar, hvort 

sem þær upplýsingar eru fjárhagslegar eða annars eðlis. Þessar upplýsingar geta 

auðveldað stjórnendum ákvarðanatöku sem miða að því að ná fram markmiðum 

heildarinnar. Um rekstrarbókhald gilda engin lög eða reglur og er stjórnendum því í 

sjálfvald sett hvernig þeir haga sínu rekstrarbókhaldi (Ársæll Guðmundsson, 1991). 

Fjárhagsbókhald er fyrst og fremst hugsað fyrir ytri notendur, það er fjárfesta og 

opinbera aðila, m.a. til að uppfylla lagaleg skilyrði um upplýsingaskyldu 

skipulagsheildarinnar. Þetta er gert með því að semja og skila ársreikningum, 

skattaskýrslum, standa skil á virðisaukaskatti og öðrum skyldum sem opinberir aðilar 

leggja á skipulagsheildir. Í fjárhagsbókhaldi er hægt að finna upplýsingar um stöðu 

skipulagsheildar gagnvart lánadrottnum og skuldunautum. Einnig sýnir fjárhagsbókhald 

hver hafi verið hinn útgreiddi kostnaður á tímabilinu (Ársæll Guðmundsson, 1991). Lög 

og reglur gilda um það hvernig fjárhagsbókhald er fært, en fjárhagsbókhaldið er gert í 

samræmi við góða reikningsskilavenjur og þeim lögum sem skipulagsheildir eiga að fara 

eftir hverju sinni. Þar ber helst að nefna lög nr. 145/1994 um bókhald, lög nr. 90/2003 

um tekjuskatt, lög nr. 50/1988 um virðisaukaskatt, lög nr. 45/1987 um staðgreiðslu 

opinberra gjalda og lög nr. 144/1994 um ársreikninga. Bókhald er verklag sem ætlað er 

að halda utan um eignir, skuldir, gjöld og tekjur rekstraraðila. Út frá því á að vera hægt 

að lesa stöðu eigna frá einum tíma til annars ásamt árangri rekstrar. Í lögum um bókhald 

nr. 145/1994 segir:  

Bókhaldi skal haga þannig að á skýran og aðgengilegan hátt megi rekja 
viðskipti og notkun fjármuna. Það skal veita svo sundurliðaðar upplýsingar 
um rekstur og efnahag sem þarfir eigenda, lánardrottna og hins opinbera 
krefjast og nauðsynlegar eru til að meta megi tekjur og gjöld, eignir og 
skuldir. 

Helsti munurinn á rekstrarbókhaldi og fjárhagsbókhaldi er að ekki eru til reglur sem 

segja til um hvernig rekstrarbókhald skuli vera og er það ætlað að hjálpa stjórnendum 

við ákvarðanir og að stjórna skipulagsheildinni en ákveðnar reglur og lög gilda um 

fjárhagsbókhald sem skipulagsheildir verða að fara eftir varðandi gerð þess. Helstu 

notendur rekstrarbókhalds eru stjórnendurnir en hluthafar og lánadrottnar nýta sér 

fjárhagsbókhaldið. Einnig er sá munur að rekstrarbókhaldið er uppfært reglulega og 

áherslan er á framtíðina en fjárhagsbókhaldið er fast við fyrirfram ákveðinn tíma, t.d. 

árlega eða ársfjórðungslega og er áhersla þess á fortíðina (Horngren, Bhimani, Datar og 

Foster, 2002). 

Kostnaðarbókhald heldur utan um kostnaðarupplýsingar og byggist á upplýsingum frá 

bæði fjárhagsbókhaldi og rekstrarbókhaldi. Kostnaðarbókhald gefur upplýsingar er 

varða innri aðstæður skipulagsheildar. Í kostnaðarbókhaldi er framkvæmd skráning á 

allri notkun framleiðsluþátta í skipulagsheildinni. Einnig er þar að finna nauðsynlega 

útreikninga á mati raunverulegs kostnaðar á sérhverju rekstrartímabili. Með 

útreikningum í kostnaðarbókhaldi er verið að finna raunverulegan kostnað við 

framleiðslu á vöru og þjónustu en það er gert til að átta sig betur á fortíðinni og til að 

auðvelda áætlanagerð til næstu ára. Í kostnaðarbókhaldi er reynt að tengja eins mikið af 

kostnaði og hægt er beint við einstakar afurðir (Ágúst Einarsson, 2005). 

Horngren, Datar og Foster (2006) nefna að helstu markmið kostnaðarbókhalds eru 

meðal annars að finna út kostnað vöru eða þjónustu, ásamt því að hafa eftirlit með 

þróun kostnaðar og hjálpartæki við ákvörðunartöku. Ársæll Guðmundsson (1991) nefnir 

að helstu markmiðin séu skammtímaafkomureikningar, afurðaútreikningar, 

kostnaðareftirlit og upplýsingaöflun. Skammtímaafkomureikningar eiga að auðvelda 

stjórnendum skipulagsheilda að hafa góða sýn yfir kostnað sem fylgir hverri afurð. Til að 

hægt sé að átta sig á því hvort afurðin sé að skila þeim framleiðslukostnaði sem til 

hennar hefur verið varið þarf afkoma hennar að vera reiknuð út oft á hverju ári. Þegar 

notast er við afurðaútreikninga er kostnaði skipt niður á framleiðsluafurðir 

skipulagsheildarinnar. Með því að notast við afurðareikning er hægt að átta sig á 

framleiðslukostnaði sem fellur til við framleiðslu á einstökum vörutegundum. Þær 

upplýsingar sem þannig fást eru veigamiklar í rekstri skipulagsheildarinnar, því þær má 

nota við verðákvarðanir, útreikning á arðsemi afurða, birgðamat, útreikninga á afkomu 

og kostnaðareftirlit. Með kostnaðareftirliti er hægt að sjá hvar í skipulagsheildinni 

kostnaðurinn verður til, hvernig kostnaðurinn deilist niður á milli deilda og hvenær 

skipulagsheildin fær kostnaðinn til baka í formi tekna. Það skiptir máli fyrir 

skipulagsheildir að hafa öflugt kostnaðareftirlit því það tryggir að markmið verkefna 

náist. Þannig stuðlar kostnaðarbókhald að því að upplýsingar er varðar umfang reksturs 

skipulagsheildarinnar liggi fyrir á hverjum tíma. Upplýsingaöflun verður að vera 

nákvæm, því ákvarðanir sem stjórnendur skipulagsheilda standa fram fyrir eru 

fjölbreyttar og byggjast oftar en ekki á upplýsingum um reksturinn. Það skiptir því miklu 

máli að upplýsingarnar séu sem nýjastar og séu áreiðanlegar. Skipulögð og markviss 

upplýsingaöflun er því forsenda þess að skynsamlegar ákvarðanir séu teknar og 

skipulagsheildir séu vel reknar. Því nákvæmari og áreiðanlegri sem upplýsingarnar eru, 

því meiri líkur eru á að það skili skipulagsheildinni betri afkomu á ársgrundvelli, auk þess 

sem stjórnendur ættu að hafa betri yfirsýn yfir reksturinn. 

2.2 Hugtök í kostnaðarbókhaldi 

Skipulagsheildir sem eru að reyna að halda framleiðslukostnaði í lágmarki, og skila sem 

mestri þjónustu, þurfa að átta sig á helstu kostnaðartegundum og því hvernig þær eru 

meðhöndlaðar í bókhaldinu. Stjórnendur verða að kunna og vita hverjir eru þættir 

virðiskeðjunnar og hvernig og hvar kostnaður myndast í henni. Þeir verða einnig að átta 

sig á því hvernig kostnaðaruppbygging annarra skipulagsheilda er, til að geta metið 

hvort það sé kostnaðarminna og hagkvæmara að kaupa framleiðslu af öðrum, framleiða 

allt innanhúss eða vera í samstarfi við aðra aðila (Cutler, 2010).  

Í kostnaðarbókhaldi koma fyrir nokkur hugtök sem rétt er að skoða nánar. Ársæll 

Guðmundsson (1991) skilgreinir kostnað sem notkun framleiðsluþátta, metna í 

peningum, sem nauðsynleg er til að gera framleiðslu og sölu á afurðum skipulagsheilda 

mögulega. Hann segir að gera verði glöggan greinarmun á útgjöldum og kostnaði. 

Útgjöldin verða til um leið og innkaup á framleiðsluþætti eiga sér stað og aðilar 

skuldbinda sig til að eiga viðskipti. Hins vegar skapast kostnaður við það að 

framleiðsluþátturinn er tekinn í notkun. Útgjöld eru því bundin við ákveðinn afmarkaðan 

tímapunkt en kostnaður spannar ákveðið tímabil. Horngren o.fl. (2006) skilgreina 

kostnað sem auðlind sem þarf að fórna til að ná fram ákveðnu markmiði, þ.e. kostnaður 

er sú fjárhæð sem þarf að láta af hendi til að fá þjónustu eða vörur afhendar. 

Raunkostnaður (e. actual cost) er sá kostnaður sem er þegar áfallinn á tímabili en 

áætlaður kostnaður (e. budgeted cost) er sá kostnaður sem gert er ráð fyrir að muni 

falla á tímabilinu. Heildarkostnaður (e. total cost) er sá kostnaður sem hefur verið tekinn 

saman með kerfisbundnum hætti. Kostnaðarberi (e. cost object) er sá þáttur í starfsemi 

skipulagsheildarinnar sem þarf að finna út hvað kostar. Kostnaðarberi getur verið vara 

eða þjónusta. Kostnaðarsafn (e. cost pool) safnar öllum tilteknum kostnaði saman. Hægt 

er að skipta kostnaðarsafni upp eins og hentar og skilgreina hvort heldur sem er vítt eða 

þröngt. Kostnaðarkerfi (e. costing system) safnar kostnaði (e. cost accumulation), t.d. 

efnis-, launa- og framleiðslukostnaði og þessum kostnaði er úthlutað (e. cost 

assignment) á kostnaðarbera eftir því sem við á (Horngren o.fl., 2006). 

Kostnaðarvaki (e. cost driver) er sá þáttur sem veldur því að heildarkostnaður 

breytist. Ef kostnaðarvaki eykst eða kostnaðarvakar verða fleiri þá veldur það breytingu 

á heildarkostnaði. Þó breyting verði á kostnaðarvaka þá þarf það ekki endilega að þýða 

að hann hafi áhrif á heildarkostnaðinn. Það getur stafað af því að val á kostnaðarvaka er 

ekki rétt. Einnig þarf að huga að því að kostnaður getur verið samsettur af fleiri en 

einum kostnaðarvökum. Oftast er því þannig háttað að um fleiri en einn kostnaðarvaka 

er að ræða og getur verið flókið samband á milli þeirra. Það er því mikilvægt fyrir 

stjórnendur að átta sig vel á því hvernig samband er á milli kostnaðarvaka en með því 

geta stjórnendur frekar skilið hvernig kostnaðarhegðunin er og það auðveldar þeim að 

ná tökum á kostnaði og halda honum í skefjum. Kostnaður er flokkaður niður sem 

fastur, breytilegur, beinn eða óbeinn kostnaður (Horngren o.fl., 2006). 

Fastur kostnaður breytist ekki þótt kostnaðarvaki breytist. Fasti kostnaðurinn er 

óháður framleiðslumagni en háður afkastagetu framleiðsluþátta skipulagsheildarinnar. 

Það er vegna þess að afkastageta skipulagsheilda ræðst af fjölda starfsmanna, tækja- og 

vélakosti og húsnæði. Hvort sem gengur vel, illa eða jafnvel alls ekki í framleiðslunni er 

þessi kostnaður óbreytanlegur. Föstum kostnaði er dreift yfir mörg reikningstímabil og 

fjöldi tímabilanna miðast við nýtingu húsnæðis, tækja- eða vélakosts (Ársæll 

Guðmundsson, 1991). 

Breytilegur kostnaður tekur hins vegar breytingum eftir því sem kostnaðarvakinn 

breytist. Breytilegur kostnaður og framleiðslumagn hafa jákvæða fylgni. Því þegar 

framleiðslumagnið minnkar, þá minnkar einnig breytilegi kostnaðurinn og öfugt. En ef 

það er engin framleiðsla, þá er heldur enginn breytilegur kostnaður (Ársæll 

Guðmundsson, 1991).  

Skilin á milli fasts og breytilegs kostnaðar eru oft fljótandi, þ.e.a.s. til skamms tíma er 

nær allur kostnaður fastur og allur kostnaður er breytilegur ef litið er til nógu langs tíma. 

Fyrst og fremst er það háð tímalengd áætlunar þegar kemur að skiptingu kostnaðar í 

fastan eða breytilegan kostnað (Ágúst Einarsson, 2005). 

Beinan kostnað má auðveldlega rekja til afurðar. Beinn kostnaður er hluti af kostnaði 

við vöruna eða þjónustuna en hann hefur að sama skapi ekki tengsl við aðrar vörur eða 

þjónustu. Laun og hráefni eru algengasti beini kostnaðurinn. Beinn kostnaður ræðst af 

því hve margar einingar eru framleiddar og er því oftast breytilegur (Horngren o.fl., 

2006). 

Sé kostnaður óbeinn er ekki unnt að rekja kostnaðinn beint til framleiðslu ákveðinnar 

afurðar. Kostnaðurinn getur verið hluti af mörgum tegundum af vörum eða þjónustu og 

þá þarf að deila óbeinum kostnaði niður á milli þeirra. Þegar skipta á óbeinum kostnaði 

eru allar aðferðir við það nálgunaraðferðir sem byggjast á venjulegum hlutfallareikningi 

(Ársæll Guðmundsson, 1991). 

Hefðbundin útskipting kostnaðar er þannig háttað að allur óbeini kostnaðurinn er 

tekinn saman og settur í einn pott og síðan er fundinn kostnaðarvaki sem er notaður til 

að dreifa óbeina kostnaðinum á framleiðslutegundir. Hægt er að notast við hefðbundið 

kostnaðarskipulag þegar óbeinn kostnaður er lítill hluti af heildarkostnaði en um leið og 

óbeinn kostnaður er orðinn meiri, og um leið stærri hluti af heildarkostnaði, er hætta á 

að myndin skekkist. Það stafar að því að hlutfall kostnaðarvaka í framleiðslu er ekki 

endilega það sama og raunverulegt hlutfall óbeins kostnaðar í hverri tegund sem 

framleidd er. Eftir því sem skipulagsheildin framleiðir fleiri afurðir eykst flækjustig 

kostnaðarútreikninga. Til að auka eftirlit og yfirsýn er framleiðslunni skipt niður í margar 

deildir. Hægt er að skipta ákvörðunum stjórnenda niður eftir tíma. Þær ákvarðanir sem 

teknar eru með styttri tíma í huga eru bundnar takmörkunum. Til dæmis er ekki hægt 

breyta þekkingu vinnuafls, langtímaviðskiptasamningum, húsakosti og 

framleiðslukunnáttu til skamms tíma. Þessi þættir eru fastir og óbreytanlegir þegar til 

skammt tíma er litið og þess vegna eru þeir takmarkandi fyrir framleiðslu til skamms 

tíma, en það er hægt að breyta þeim til lengri tíma litið. Hins vegar eru aðrir þættir, s.s. 

magn notaðra hráefna, fjöldi vinnustunda og vinnslutími véla og tækja þættir sem eru 

breytanlegir til skamms tíma (Ársæll Guðmundsson, 1991). 

2.3 Óbeinum kostnaði skipt upp 

Horngren o.fl. (2006) nefna að þegar útdeila á óbeinum kostnaði sé hægt að styðjast við 

einfalda kostnaðaraðferð sem er í sjö skrefum: 

1. Skilgreina skal vörur sem eru valdar sem kostnaðarberar (e. cost object). 

2. Skilgreina þarf beina kostnaðinn sem hlýst af afurðinni, bæði efni og vinnu. 

3. Velja á kostnaðarvaka (e. cost driver) sem grundvöll fyrir útskiptingu óbeina 

kostnaðarins. Kostnaðarvaki getur verið kenndar kennslustundir, unnar stundir, 

fjöldi viðskiptavina o.s.frv. 

4. Skilgreina þarf allan óbeinan kostnað sem tengist framleiðslu afurðar, þ.e. 

kostnaðarsafn (e. cost pool). 

5. Reikna þarf kostnaðarstuðul á einingu fyrir hvern og einn kostnaðarbera svo hægt 

sé að rekja allan óbeinan kostnað. Formúlan er eftirfarandi: 

Stuðull óbeins kostnaðar er heildar óbeinn kostnaður kostnaðarsafns deilt 

með heildarnotkun skiptigrunns. 

6. Skipta þarf óbeinum kostnaði niður á hverja vöruafurð. 

7. Að lokum á að reikna út heildarkostnað vörutegundar með því að taka saman 

allan beinan og óbeinan kostnað sem afurðin tekur til sín. 

Þegar óbeinn kostnaður er ekki mikill í skipulagsheildinni er ágætt að styðjast við 

þessa aðferð. Beinum kostnaði er skipt niður af mikilli nákvæmni, t.d. efniskostnaði og 

launakostnaði. Beinn kostnaður er einfaldur í útreikningi því kostnaðurinn er rakinn 

beint á þá þætti sem stofna til hans. Ekki er eins auðvelt að áætla stjórnun og óbeinan 

kostnað á afurðirnar. Þegar fleiri vörutegundir bætast við í framleiðslu og flækjustig 

framleiðslu eykst verður erfiðara að átta sig á hvaða afurð tilheyrir óbeina kostnaðinum 

(Horngren o.fl., 2006). Á mynd 1 er hægt að sjá skipting kostnaður samkvæmt 

hefðbundnu kostnaðarbókhaldi. 

Mynd 1. Hefðbundið verkbókhald (Horngren o.fl., 2006). 

 

Til að finna stuðul óbeins kostnaðar er notast við áætlaðan óbeinan heildarkostnað 

kostnaðarsafns, og áætlaða heildarnotkun skiptigrunnsins. Ekki er stuðst við 

raunkostnað né raunmagn, því eðli málsins samkvæmt er óraunhæft að reikna út 

raunverulegt magn og kostnað fyrirfram. Stjórnendur geta ekki reiknað út stuðul 

raunkostnaðar og magn verks fyrr en framleiðslunni er lokið. Yfirleitt styðjast 

stjórnendur við nálgun, þar sem kostnaður vegna framleiðslu er áætluð stærð en sú 

aðferð er kölluð álagsaðferð (e. normal costing). Til að koma í veg fyrir van- eða ofbyrði 

kostnaðar þurfa stjórnendur að fylgjast með reglulega með framleiðslukostnaði allra 

afurða yfir árið. Til að dreifa óbeinum kostnaði við framleiðslu á framleiðsluvörur í 

álagsaðferð er notast við fyrirfram ákveðinn stuðul. Til að finna út stuðullinn er notast 

við áætlaðan óbeinan kostnað ásamt áætlaðri notkun skiptigrunns fyrir fjárhagsárið. 

Raunkostnaður byggist hins vegar á því að raunverulegt magn og raunverulegur 

kostnaður á hverju ári eru notuð til að skipta upp óbeina kostnaðinum. Það sést því á 

þessum samanburði að hentugra er að notast við álagsaðferðin til að finna út stuðul 

óbeins kostnaðar. Báðar aðferðirnar rekja beinan kostnað á sama hátt en með 

raunkostnaðaraðferð er raunverulegur stuðull óbeins kostnaðar ekki fundinn út fyrr en 

að tímabili loknu og raunkostnaður er reiknaður út frá honum. Í álagsaðferðinni er hins 

vegar stuðst við áætlaðan stuðul óbeins kostnaðar en þá er hægt að gera upp verk um 

leið og þeim er lokið, í stað þess að gera þau upp í lok tímabils (Horngren o.fl., 2006).  

Álagsaðferðin hefur það fram yfir raunkostnaðinn að í álagsaðferðinni er óbeina 

kostnaðinum deilt út jafnóðum á einstaka verk. Í álagsaðferðinni er til áætlun fyrir bæði 

magn og kostnað fyrir hvert tímabil og kostnaðarvakar eru alltaf til staðar. Þrátt fyrir það 

er ekki líklegt að raunstuðullinn verði svipaður og áætlaði stuðullinn. Þegar áætlaður 

óbein kostnaður tímabils er lægri en raunverulegur óbein kostnaður, þ.e.a.s. þegar 

reiknað hefur verið með of lágum kostnaði, nefnist það vanbyrði. Ofbyrði verður hins 

vegar þegar reiknað hefur verið með of háum kostnaði, sem gerist þegar raunverulegur 

kostnaður er lægri en áætlaður óbeinn kostnaður uppgjörstímabils. Ef mismunur verður 

í árslok á milli áætlaðs óbeins kostnaðar og raunkostnaðar þarf að ráðstafa honum. Til 

eru tvær leiðir til að ráðstafa mismuninum, afskrift kostnaðarverð seldra vara eða 

hlutfallaaðferðin (Horngren o.fl., 2006). 

2.4 Vanbyrði og ofbyrði kostnaðar 

Skipulagsheildir nota oft meðaltalsaðferð til að dreifa kostnaði jafnt á mismunandi 

vörur. Ef notast er við meðaltalsaðferð til að dreifa kostnaði jafnt á mismargar vörur er 

hætta á að það skili sér í misvísandi og ónákvæmum upplýsingum um raunverulegan 

framleiðslukostnað. Ef kostnaðarliðir eru ranglega metnir veldur það því sem kallað er 

annaðhvort vanbyrði eða ofbyrði kostnaðar (Horngren o.fl., 2006). 

Þegar framleiðslueiningar eru ekki látnar bera þann kostnað sem raunverulega 

tilheyrir þeim er talað um að framleiðslukostnaður sé vanmetinn. Vörurnar eru seldar 

með tapi því þær eru undirverðlagðar. Stjórnendur skipulagsheilda fá villandi skilaboð út 

frá þessu og telja að viðskiptin séu að skila skipulagsheildinni hagnað þegar að í rauninni 

eru viðskiptin rekin með tapi. Það stafar af því að kostnaðurinn sem fellur til við 

framleiðslu er meiri heldur en tekjurnar við sölu á afurðinni (Horngren o.fl., 2006). 

Í þeim skipulagsheildum þar sem framleiðslukostnaður er ofmetinn eru 

framleiðsluvörurnar verðlagðar of hátt. Framleiðslueiningarnar er með hærri kostnað en 

þær ættu að vera með í raun og veru. Hætta er á að framleiðslu afurðarinnar sé hætt 

þegar um ofbyrði er að ræða, þrátt fyrir að hún skili skipulagsheildinni í raun arðsemi. 

Afurðin ber of mikinn kostnað og framleiðslan virðist þá óhagkvæmari en hún er í raun 

(Horngren o.fl., 2006). 

2.5 Raunhæfara kostnaðarkerfi 

Horngren o.fl. (2006) nefna að hægt sé að nota aðrar og betri aðferðir heldur en 

meðaltalsaðferð í kostnaðarbókhaldi en þær aðferðir skili mun nákvæmari upplýsingum. 

Þar er allur óbeinn kostnaður rakinn nákvæmlega til þeirra afurða sem stofna til hans og 

skipulagsheildir hafa því góða yfirsýn yfir allan þann kostnað sem afurðirnar bera. 

Verkþáttabókhald er ein þessara aðferða. Helstu ástæður fyrir því að skipulagsheildir 

hafa innleitt þannig aðferðir eru að aukin fjölbreytni í framleiðslu hjá skipulagsheildum. 

Þegar vöruúrval eykst innan skipulagsheilda hækkar flækjustigið og því er nauðsynlegt 

fyrir skipulagsheildirnar að hafa nákvæmara kostnaðarkerfi svo hægt sé að halda betur 

utan um kostnaðinn og hvernig hann dreifist. Nákvæmara kostnaðarkerfi þarf þegar 

óbeinn kostnaður eykst. Aukningin á óbeina kostnaðinum verður vegna tækniframfara 

sem leiða til lækkunar á beinum kostnaði því nú vinna vélar meiri vinnu í stað starfsfólks. 

Framfarir í upplýsingatækni kalla á nákvæmara kostnaðarkerfi því framför á því sviði 

hefur leitt til þess að það er orðið hagkvæmara að innleiða endurbætt kostnaðarkerfi 

hjá skipulagsheildum og kostnaður við upplýsingaöflun hefur lækkað. Að lokum hefur 

aukin samkeppni á markaði kallað á nákvæmari kerfi. Stjórnendur skipulagsheilda þurfa 

að hafa nákvæmar kostnaðarupplýsingar til að geta tekið upplýstar ákvarðanir um 

reksturinn og hvernig bregðast eigi við samkeppninni. 

3 Verkþáttabókhald 

Annað kostnaðarskipulag hefur verið að þróast á síðustu tveimur til þremur áratugum 

en það er svokallað verkþáttabókhald (e. activity based costing), hér eftir nefnt ABC. 

Kaplan og Anderson (2007) segja að ABC aðferðin hafi komið fram um 1980. Fram að 

þeim tíma hafi verið notast við hefðbundið kostnaðarbókhald. Skipulagsheildir 

framleiddu tiltölulega fáar afurðir og óbeinn framleiðslukostnaður var hlutfallslega lítill 

en svo fóru skipulagsheildir að framleiða fjölbreyttara vöruúrval með hagsmuni 

viðskiptavinarins að leiðarljósi. Með ABC er óbeina kostnaðinum fyrst deilt út á verkþátt 

og síðan á þjónustu eða vöru. Þannig nær ABC því að leysa ónákvæma úthlutun 

kostnaðar með því að rekja óbeinan kostnað til þeirra verkefna eða athafa sem unnin 

voru í skipulagsheildinni og að úthluta þeim kostnaði áfram á vörur, pantanir og 

viðskiptavini á grundvelli magns og fjölda sem hvert verkefni krafðist. Með ABC 

aðferðinni geta stjórnendur tekið betri ákvarðanir, t.d. varðandi umbætur í 

framleiðslunni, verðlagningu og samskipti við viðskiptamenn. Athygli ABC beinist 

sérstaklega að óbeinum kostnaði og hvernig megi úthluta honum á deildir, 

framleiðsluferli, afurðir og aðra kostnaðarhluti. Kostnaður er flokkaður niður í ólík 

kostnaðarsöfn á grundvelli ólíkra kostnaðarvaka, eftir því hve auðvelt er að koma auga á 

orsakasamband þar á milli (Horngren o.fl., 2006). Á mynd 2 má sjá hvernig kostnaður 

skiptist samkvæmt verkþáttabókhaldi eða ABC.  

Kostnaðarberar 

(e. cost object) 

*Áður var viðhald flokkað 

sem óbeinn kostnaður en er 

nú flokkað sem beinn 

kostnaður vegna þess að 

hægt er að rekja 

viðhaldskostnaðinn. 

 

 

                  

 

          

 

 

Hönnunarkostnaður 
200.000 kr.

100 fermetrar

2000 kr. hver 
fermetri

Uppsetningar-
kostnaður

400.000 kr.

1000 klst. varið í 
uppsetningu

400 kr. hver klst .

uppsetningar 

Flutningskostnaður 
50.000 kr.

400 flutningsferðir

125 kr. hver 
flutningsferð

óbeinn kostnaður /  beinn kostnaður

Bein efni Bein laun Viðhald*

 

Mynd 2. Verkþáttabókhald - ABC (Horngren o.fl., 2006). 

 

3.1 Stigskipting kostnaðar 

Samkvæmt ABC aðferðinni er kostnaður greindur í fjögur stig eftir því hve vítt hann 

spannar starfsemina. Þessi stig eru stykkjakostnaður (e. output unit level costs), 

skammtakostnaður (e. batch level costs), stuðningskostnaður (e. service sustaining 

costs) og að lokum aðstöðukostnaður (e. facility sustaining costs) (Horngren o.fl., 2006). 

Stykkjakostnaður er þegar kostnaður stofnast vegna notkunar hverrar einstakrar 

einingar framleiðsluvöru eða þjónustu. Skammtakostnaður er kostnaður verka sem 

tengjast flokkum framleiðslueininga eða þjónustu, frekar en einstökum einingum eins og 

stykkjakostnaður gerir ráð fyrir. Stuðningskostnaður er sá kostnaður sem er ætlaður til 

stuðnings einstökum vörum eða þjónustu, þar er ekki tekið tillit til fjölda skammta eða 

eininga sem eru framleiddir. Kostnaður vegna aðstöðustigs er verkkostnaður sem er ekki 

rekjanlegur til einstakra vara eða þjónustu, t.d. þegar kostnaður stofnast vegna 

nauðsynlegra verka sem tengjast skipulagsheildinni allri (Horngren o.fl., 2006). 

ABC getur hjálpað stjórnendum skipulagsheilda til að auka ánægju viðskiptavina 

sinna, einnig hjálpar aðferðin stjórnendum við að taka upplýstari ákvarðanir í 

verðlagningu. Innleiðing á ABC aðferðinni hefur lítinn tilgang ef ekki er búið að ákveða til 

hvers eða hvernig nota á upplýsingarnar sem aðferðin gefur. Flókið og nákvæmt 

kostnaðarskipulag skilar stjórnendum mun meiri og betri upplýsingum en hefðbundið 

skipulag. Stjórnendur verða að meta hvort ábatinn af því að fara í innleiðingu sé þess 

virði til að réttlæta þann kostnað sem fer í innleiðinguna. Áherslur stjórnenda varðandi 

þetta ættu að vera í takt við stærð skipulagsheildarinnar (Horngren o.fl., 2006). 

3.2 Kostir  

ABC aðferðin veitir aðrar og betri upplýsingar um það hvernig framleiðslukostnaður 

myndast heldur en hefðbundnar aðferðir. Framleiðslukostnaður eykst eftir því sem 

fjölbreytileiki afurða verður meiri. ABC aðferðin er yfirleitt talin gefa góða mynd af tilurð 

kostnaðarins því aðferðin notar mismunandi kostnaðarvaka á mismunandi stigum. ABC 

aðferðin skilar þó aldrei betri árangri en þeim sem val á kostnaðarvökum og tengslum 

þeirra við kostnaðinn gefur tilefni til. Illa valdir kostnaðarvakar leiða til rangrar 

útskiptingar á óbeinum kostnaði (Horngren o.fl., 2006). 

Horngren o.fl. (2006) telja að kostir þess að nota ABC séu kostnaðareftirlit verður 

áreiðanlegra og að stjórnunarákvarðanir verða öruggari. Einnig verður auðveldara að 

greina og bera saman árangur í rekstri. Með aðferðinni er hægt að áætla fyrirfram 

kostnað þjónustu eða einstakra vara, í stað þess að greina kostnaðinn og skipta honum 

þegar hann er áfallinn. 

3.3 Ókostir  

Kaplan og Anderson (2004) nefna að í einhverjum mæli hafi skipulagsheildir gefist upp á 

að nota þessa aðferð því hún þyki of flókin og kostnaðarsöm í framkvæmd og erfitt að 

halda henni við. Einnig nefna þeir að hugbúnaðarlausnir fyrir ABC væru sniðnar að hverri 

skipulagsheild fyrir sig og væru ekki í tengslum við önnur upplýsingakerfi innan 

heildarinnar. Þeir leggja þó ekki til að hætt verði að nota ABC, heldur kynna þeir til leiks 

nýjan vinkil á ABC sem þeir nefna Time Driven Activity Base Costing (TDABC). Í þeirri 

aðferðafræði er reiknað út frá gefnum forsendum hvað það taki langan tíma að vinna 

ákveðið verk. Miðað er við raunvinnutíma í stað þess að fara í nákvæmar mælingar á því 

hve langan tíma taki að vinna ákveðið verk. Þeir vilja meina að betra sé að hafa rétt fyrir 

sér í grófum dráttum heldur en að hafa algjörlega rangt fyrir sér. 

3.4 Samanburður 

Helsti munurinn á hefðbundnu verkbókhaldi og ABC er annars vegar að ef notast er við 

fyrrnefndu aðferðina þá deilist óbeini kostnaðurinn jafnt á allar vörur í framleiðslu, á 

meðan ABC deilir kostnaði niður á hvert verkefni. Hins vegar gerir hefðbundið 

verkbókhald ráð fyrir að framleiðsluvörurnar séu sambærilegar og framleiddar í miklu 

magni á meðan ABC gerir ráð fyrir að vörutegundirnar séu mjög fjölbreyttar. Ýmislegt er 

þó sameiginlegt með þessum tveimur aðferðum en báðar rekja sömu kostnaðarþætti í 

framleiðslunni, þ.e.a.s. hráefni, laun og óbeinan kostnað við framleiðslu. Safnað er 

saman á sömu reikninga öllum kostnaði vegna hráefnis, launa við framleiðslu og 

óbeinum kostnaði. Uppsöfnuðum kostnaði er úthlutað á sömu reikningana, þ.e.a.s. 

kostnaðarverð seldra vara, vörur tilbúnar til sölu og vörur í vinnslu (Horngren o.fl., 

2006). 

Þegar óbeinum kostnaði er skipt samkvæmt hefðbundnu kostnaðarbókhaldi annars 

vegar og samkvæmt verkþáttabókhaldi hins vegar koma mismunandi 

kostnaðarniðurstöður en báðar aðferðirnar eru jafn viðurkenndar og stærðfræðilega 

réttar. Það kemur því í hlut stjórnenda hverrar skipulagsheildar að meta hvaða aðferðir 

og kostnaðarvaka þeir notast við. Stjórnendur verða að byggja valið á venjum og reynslu 

innan greinarinnar. Einnig verða stjórnendur að hafa kostnaðar-ábata sjónarmiðið í 

huga, því aðferðirnar skila mismunandi brúttó ágóða. Samanlagður ábati verður alltaf að 

vera meiri en kostnaðurinn (Horngren o.fl., 2006 ). 

Að dreifa óbeinum kostnaði er ónákvæm fræði. Það er því mikilvægt að reyna að 

finna leið til að framkvæma dreifingunni með ásættanlegum hætti. ABC aðferðin hjálpar 

stjórnendum til að meta framlegð hverrar framleiðsluvöru en hentar ekki við að meta 

birgðaverðmæti. Stjórnendur eiga því að geta tekið rökstuddar ákvarðanir, t.d. um hvort 

framleiða eigi ákveðna vöru eða ekki, með því að nota ABC aðferðina. Þannig getur ABC 

aðferðin stutt við stefnu skipulagsheildarinnar. Ef innleiða á ABC þurfa stjórnendur að 

ákveða hversu nákvæmlega á að fara í ferlið, meta ávinninginn sem fæst af þessum 

mælingum og hvort ávinningurinn er meiri en kostnaðurinn. Á að vera með marga 

kostnaðarvaka og hversu nákvæmlega á að greina kostnaðinn niður? Ef mikill óbeinn 

kostnaður er innan skipulagsheildar og haldið er utan um hann í einu eða tveimur 

kostnaðarsöfnum (e. pools) gæti verið heppilegt að innleiða ABC aðgerðina. Einnig væri 

hagkvæmt að innleiða ABC ef afurðirnar eru misjafnlega frekar á aðföngin og ef 

stjórnendur eru ósammála reikningshaldsdeildinni um framleiðslu- og 

markaðskostnaðinn. Helstu rökin fyrir því að velja ABC heldur en hefðbundið 

kostnaðarbókhald eru að afurðirnar verða sífellt margbreyttari, óbeini kostnaðurinn fer 

sífellt vaxandi, miklar framfarir eru í upplýsingatækni ásamt vaxandi samkeppni 

(Horngren o.fl., 2006).  

4 Stefnumótun og kostnaðarvitund 

Nauðsynlegt er fyrir alla starfmenn að vera meðvitaðir um hvar í skipulagsheildinni 

kostnaðurinn verður til og hvert honum er ráðstafað. Hér á eftir verður fjallað um 

mikilvægi þess að skipulagsheildir móti sér skýra stefnu til þess að kostnaðarbókhald 

skili tilsettum árangri. Að lokum verða nefnd nokkur atriði sem stjórnendur ættu að gera 

til að stuðla að kostnaðarmeðvitaðri menningu innan skipulagsheildarinnar en með því 

eiga þær meiri möguleika á að ná markmiðum sínum. 

4.1 Stefnumótun og kostnaðarbókhald 

Stjórnendur styðjast við kostnaðarbókhald til að taka upplýstar ákvarðanir í rekstri 

sínum til að ná forskoti á samkeppnisaðila sína. Til að kostnaðarbókhald skili tilsettum 

árangri þurfa skipulagsheildirnar að vera búnar að móta sér skýra stefnu, því 

kostnaðarbókhald er hjálpartæki fyrir stjórnendur til að ná þeim markmiðum sem sett 

eru í stefnu skipulagsheilda (Kaplan og Norton, 2008). 

Við stefnumótunarvinnu skipulagsheilda verður hafa til hliðsjónar þá framtíðarsýn 

sem stjórnendur og það hlutverk sem skipulagsheildin á að sinna. Markmið 

skipulagsheildarinnar eiga að vera bæði stefnumótandi og fjárhagsleg og þau verða að 

byggjast á þeirri framtíðarsýn sem skipulagsheildin hefur. Þegar öll markmið 

skipulagsheildarinnar eru skilgreind er hægt að móta stefnuna. Þegar búið er að móta 

stefnu skipulagsheildarinnar á skoða hvort starfsemi heildarinnar sé í takt við stefnuna. 

Ekki er æskilegt að stjórnendur komi einir að stefnumótun skipulagsheildarinnar. 

Starfsmenn skipulagsheilda hafa gríðarlega þekkingu á viðskiptavinum, markaðinum, 

starfseminni og flestum þeim þáttum sem tengjast skipulagsheildinni. Þegar innleiða á 

stefnuna verða starfsmenn skipulagsheildar að upplifa sig sem þátttakendur frekar en 

þiggjendur. Því er framlag þeirra til stefnumótunar afar mikilvægt til að auðvelda 

innleiðinguna (Kaplan og Norton, 2008). 

4.2 Kostnaðarvitund 

Skipulagsheildir eiga meiri möguleika á að ná markmiðum sínum þegar kostnaðarvitund 

er samofin menningu skipulagsheildarinnar en þegar skipulagsheildin er stefnulaust og 

sveiflast ekki í takt við sitt ytra umhverfi. Skipulagsheildir mega ekki eingöngu einbeita 

sér að tekjuaukningu þegar vel árar og sleppa eftirliti með skilvirkni og 

kostnaðarhækkunum. Það gæti seinna leitt til þess að skipulagsheildirnar þyrftu að grípa 

til harkalegra niðurskurðaraðgerða. Þær skipulagsheildir sem hafa stefnumiðaða 

kostnaðarstýringu að markmiði eru betur undirbúnar fyrir ýmiskonar sveiflur í 

efnahagslífi. Stjórnendur og starfsmenn eiga aldrei að slaka á við að viðhalda 

kostnaðarvitund sinni. Ef það þarf að draga saman, t.d. vegna versnandi 

efnahagsástands, þá er það gert á svipaðan hátt og þegar skipulagsheildir stýra 

kostnaðarstjórnun. Í staðin fyrir að skipulagsheildir grípi til skammtímaaðgerða sem m.a. 

felst í niðurskurði og uppsögnum starfsfólks til þess að bregðast við erfiðri stöðu ætti að 

tengja niðurskurðaraðgerðir þeirra við langtíma stefnu þess. Stjórnendur verða að leggja 

áherslu á að aðlaga skipulagsheildina og menningu hennar að breytingum í 

rekstrarumhverfinu. Stjórnendur ættu að stuðla að því kostnaðarmeðvitund verði 

undirstaðan í öllum ákvörðum ásamt því að verða órjúfanlegur hluti af menningunni í 

skipulagsheildinni (Varricchio og Bishop, 2010).  

Shields og Young (2004) nefna nokkur atriði sem stjórnendur ættu að gera til að 

stuðla að kostnaðarmeðvitaðri menningu innan skipulagsheildarinnar. Stjórnendur ættu 

að ganga á undan með góðu fordæmi, þeir ættu að ráða besta starfsfólkið til að skila 

mestu virði með minnstum kostnaði. Stjórnendur þurfa að veita starfsfólki ákveðið vald 

með því að gefa því tækifæri til að taka þátt í ákvörðunum innan skipulagsheildarinnar. 

Til að auka hæfni og nýsköpun hjá starfsfólki þarf að auka menntun, þjálfun og 

símenntun innan skipulagsheildarinnar. Stjórnendur þurfa að hvetja starfsmenn sína til 

að eyða hömlum og breyta viðmiðum sínum. Það þarf að minnka skrifræði og fá 

starfsmenn til þess að stefna að sömu gildum til þess að ná árangri. Koma þarf á kerfi 

sem veitir endurgjöf og um leið draga úr reglum og stöðluðum vinnubrögðum. Þeir 

benda einnig á að það þarf að tengja hvatakerfi við kostnaðarsamdrátt. Stjórnendur eiga 

að vera með gott upplýsingaflæði til starfsmanna sinna, þar sem fram kemur hver eigin 

frammistaða sé, frammistaða annarra og kostnaður samkeppnisaðila. Það er mikill 

hagur fyrir skipulagsheildina að allir séu meðvitaðir um að hverju verið sé að stefna og 

hvernig á að ná þeim markmiðum. 

5 Skóla- og frístundasvið Reykjavíkurborgar 

Í öðrum hluta ritgerðarinnar verður farið yfir sögu skóla- og frístundasviðs 

Reykjavíkurborgar. Skoðuð verða markmið, stefna og umfang sviðsins. 

5.1 Forsaga skóla- og frístundasviðs 

Ný fræðslulög voru sett á Íslandi árið 1907 en þá var skólaskylda allra barna á aldrinum 

10-14 ára lögfest og skólaganga gerð ókeypis. Árið 1939 samþykkti bæjarráðið í 

Reykjavík að koma á fót Námsflokkum Reykjavíkur (Guðjón Friðriksson, 1998). Hlutverk 

þeirra var að sinna fullorðinsfræðslu og framfylgja félagslegri menntastefnu borgarinnar. 

Nú sinna þeir einkum þeim sem minnsta formlega menntun hafa, ásamt því að bjóða 

upp á íslenskukennslu fyrir útlendinga í samvinnu við aðrar fræðslustofnanir 

(Reykjavíkurborg, e.d.-a).  

Þann 1. ágúst 1996 fluttist rekstur grunnskóla alfarið frá ríkinu yfir til sveitarfélaga. Á 

sama tíma var Skólaskrifstofa Reykjavíkur lögð niður og sameinuð Fræðsluskrifstofu 

Reykjavíkurumdæmis í Fræðslumiðstöð Reykjavíkur. Það varð því hlutverk nýstofnaðrar 

Fræðslumiðstöðvar Reykjavíkur að sjá um rekstur og umsjón grunnskóla 

Reykjavíkurborgar. Gerður G. Óskarsdóttir var fræðslustjóri og stýrði öllum rekstrinum í 

umboði Fræðsluráðs. Með nýju Fræðsluráði og Fræðslumiðstöð hófst umfangsmikil 

endurskoðun og endurskipulagning á stjórnun menntamála í borginni þar sem 

dreifstýring var höfð að leiðarljósi. Fræðslumiðstöð gaf út starfsáætlun ár hvert þar sem 

farið var yfir markmið og áhersluþætti hennar það árið. Fræðsluráð og Fræðslumiðstöð 

höfðu það hlutverk að skapa skólastarfi borgarinnar viðeigandi umgjörð, ásamt því að 

fylgjast með framkvæmd þess. Það voru þó skólarnir sjálfir sem mótuðu sér sína eigin 

stefnu innan ramma laga, kjarasamninga og stefnumörkunar borgarinnar. Helstu 

breytingar sem urðu á þeim tíma sem Fræðsluráð og Fræðslumiðstöð störfuðu voru m.a. 

einsetning skóla og lenging skóladagsins samkvæmt lögum (Gerður G. Óskarsdóttir, 

2005). 

Í byrjun árs 2005 voru gerða stjórnkerfisbreytingar í Reykjavík og málefni leik- og 

grunnskóla voru sameinuð undir eitt menntaráð. Þegar Leikskólar Reykjavíkur og 

Fræðslumiðstöð Reykjavíkur sameinuðust í júní 2005 varð til Menntasvið Reykjavíkur. 

Líftími borgarstjórnarmeirihlutans og hins sameinaða sviðs var ekki langur og sviðið 

starfaði til loka árs 2006. Um mitt árið 2007 var sameinuðu menntaráði skipt upp í tvö 

ráð, menntaráð og leikskólaráð, og um áramótin 2006-2007 urðu sviðin formlega tvö 

(Reykjavíkurborg, 2011, maí). 

Enn urðu breytingar á stjórn borgarinnar og menntamála þegar nýr meirihluti 

Samfylkingar og Besta flokksins tók við vorið 2010. Í júní það sama ár voru leikskólaráð 

og menntaráð sameinuð í eitt menntaráð sem fór með málefni grunnskóla og leikskóla. 

Þann 12. september 2011 urðu svo enn breytingar þegar nýtt skóla- og frístundasvið 

Reykjavíkurborgar var stofnað og hóf störf. Sviðið er stofnað á grunni Leikskólasviðs og 

Menntasviðs sem lögð voru niður sem stjórnsýslueiningar og tómstundaskrifstofu ÍTR. 

Nýja sviðinu er ætlað að annast rekstur leikskóla, grunnskóla, frístundamiðstöðva, 

félagsmiðstöðva og frístundaheimila, ásamt því að hafa eftirlit með daggæslu í 

heimahúsum, annast rekstur Námsflokka Reykjavíkur, skólasafnamiðstöðvar og 

skólahljómsveita. Sviðið hefur einnig eftirlit og umsjón með starfsemi sjálfstætt 

starfandi grunnskóla, leikskóla, myndlistarskóla og tónlistarskóla og sambærilegri 

starfsemi sem borgin styrkir. Sviðið annast einnig eftirlit og umsjón með 

þjónustusamningi við þjónustumiðstöðvar í hverfum borgarinnar. Ragnar Þorsteinsson 

er sviðsstjóri skóla- og frístundasviðs og sem sviðstjóri ber hann ábyrgð á rekstri og 

verkefnum sem áður heyrðu undir þær stjórnsýslueiningar sem sameinaðar voru. Við 

stofnun sviðsins fluttust fjárheimildir þeirra eininga yfir á hið nýja svið (Skóla- og 

frístundasvið Reykjavíkurborgar, 2012). 



 

32 

5.2 Markmið  

Samkvæmt stefnu og starfsáætlun skóla- og frístundasviðs Reykjavíkurborgar (2012) var 

markmiðið með sameiningu sviðanna þrenns konar: 

 Að tryggja heildstæða þjónustu við börn, ungmenni og fjölskyldur þeirra. 

 Að stuðla að sameiginlegri stefnumótun leikskóla, grunnskóla og 
frístundamiðstöðva í hverfum borgarinnar og auka þverfaglegt samstarf. 

 Að efla yfirsýn yfir málaflokkinn og auka hagkvæmni í rekstri starfseininga. 

Leiðarljós sviðsins er: 

 Að börnum og ungmennum í borginni líði vel, þeim fari stöðugt fram og þau 
öðlist uppeldi og menntun fyrir líf og starf.  

Hlutverk skóla- og frístundasviðs samkvæmt stefnu og starfsáætlun er að: 

 Veita börnum og ungmennum bestu mögulegu tækifæri til leiks, menntunar 
og frístundastarfs í samvinnu við fjölskyldur og nærsamfélagið. 

 Vera framsækið forystuafl í skóla- og frístundastarfi. 

 

5.3 Stefna skóla- og frístundasviðs 

Markmiðið borgarstjórnarmeirihlutans með sameiningunni var að auka heildstæða 

þjónustu við fjölskyldur og börn í Reykjavík. Meirihlutinn taldi að með auknu samstarfi í 

skipulagi skóla- og frístundastarfs opnuðust meiri möguleikar á þróun á sveigjanlegum 

skóladegi. Enn fremur gætu börn og ungmenn í borginni hagnast á því að starfsfólk 

þessara þriggja stofnana, þ.e.a.s. leikskóla, grunnskóla og frístundastarfs, ynni saman. Til 

að það markmið næðist væri nauðsynlegt að auka sveigjanleika á milli þeirra 

(Reykjavíkurborg, 2011, maí). 

Með einni yfirstjórn skóla- og frístundastarfs ætti að skapast betri sýn yfir þá 

þjónustu sem verið er að veita til barna og ungmenna í Reykjavík. Fjárhagslegur 

ávinningur sameiningarinnar snéri að mati meirihlutans bæði að rekstri og mannauði. 

Síður þurfti að óska eftir aðkeyptri sérfræðiþjónustu, því hægt yrði að nýta betur 

mannauðinn, bæði sérfræði- og ráðgjafaþjónustu, sem og þekkingu frístundaráðgjafa og 

kennara. Auk þess átti að nást meiri hagkvæmni í innkaupum með sameiginlegum 



 

33 

rekstri og möguleikar á að samnýta húsnæði í eigu borgarinnar að aukast 

(Reykjavíkurborg, 2011, maí).  

 

5.4 Umfang skóla- og frístundasviðs 

Útgjöld Leikskólasviðs, Menntasviðs og Íþrótta- og tómstundasviðs voru rúmlega 

helmingur af rekstrarútgjöldum borgarsjóðs árið 2011, þegar frá voru talin 

fjármagnsgjöld og afskriftir. Heildarútgjöld þessara sviða árið 2011 voru um 32 milljarðar 

(Reykjavíkurborg, 2011, maí).  

Samkvæmt fjárhagsáætlun Reykjavíkurborgar fyrir árið 2012, sem lögð var fram í 

borgarstjórn í nóvember árið 2011, voru heildarútgjöld borgarinnar 62.415 milljónir 

króna. Árið 2011 voru heildarútgjöld borgarinnar 58.838 milljónir króna og höfðu 

útgjöldin því hækkað um 3.577 milljónir á milli ára. Heildarútgjöld fyrir skóla- og 

frístundasvið árið 2012 voru 34.041 milljónir króna. Hlutur grunnskóla var 20.181 

milljónir króna, leikskólar 11.485 milljónir króna og hlutur frístundastarfs 2.375 milljónir 

króna. Rekstrartekjur fyrir allt sviðið voru 3.736 milljónir króna og því var 

rekstrarniðurstaðan 30.304 milljónir króna árið 2012. Skiptingu fjárhagsáætlunar má sjá 

í töflu 3 (Reykjavíkurborg, 2011-a). Heildarútgjöld skóla- og frístundasviðs voru því um 

94 milljónir króna á dag, alla daga ársins 2012. 

Tafla 1. Fjárhagsáætlun 2012 fyrir skóla- og frístundasvið, fjárhæðir í þúsundum króna 

Fjárhagsáætlun skóla- og frístundasviðs 

fyrir árið 2012 var gerð með sama hætti 

og fjárhagsáætlanir Leikskólasviðs, 

Menntasviðs og frístundahluta ÍTR höfðu 

verið gerðar, þ.e. í raun voru gerðar þrjár 

áætlanir en ekki ein sameiginleg fyrir nýtt 

sameinað svið. Það voru tvær ástæður fyrir því að notast var við þetta vinnulag, annars 

vegar vegna þess að skipurit fyrir skóla- og frístundasvið lá ekki fyrir og hins vegar til að 

auðvelda samanburð á milli ára (Reykjavíkurborg, 2011-b). 

Þann 1. október 2011 dvöldu 5.790 börn í leikskólum borgarinnar, þar af voru 63 

börn í samreknum leik- og grunnskóla. Þá voru 18 sjálfstætt starfandi leikskólar í 

Rekstartekjur 3.736.715 -       

Rekstartekjur samtals 3.736.715 -       

Laun og launatengd gjöld 20.916.496     

Annar rekstarkostnaður 13.124.015     

Rekstargjöld samtals 34.040.511     

Rekstarniðurstaða 30.303.796     

Áætlun 2012

borginni þar sem 1.003 börn dvöldu og var því heildarfjöldi leikskólabarna í borginni 

6.793. Alls dvaldi 781 barn hjá um 200 dagforeldrum þann 1. október 2011 

(Reykjavíkurborg, e.d.-b og Skóla- og frístundasvið Reykjavíkurborgar, 2012). 

Þann 1. október 2011 voru 13.375 nemendur í grunnskólum borgarinnar og 580 

nemendur í 6 sjálfstætt starfandi grunnskólum. Heildarfjöldi grunnskólanemenda í 

Reykjavík var því 13.955. Reykjavíkurborg rak 39 grunnskóla þar af voru tveir sérskólar 

og einn samrekinn leik- og grunnskóli. Um áramótin 2011-2012 voru sex borgarreknir 

grunnskólar sameinaðir í þrjá. Reykjavíkurborg rekur því 36 grunnskóla í stað 39 áður. Af 

þessum 36 grunnskólum nú eru tveir samreknir með leikskólum og frístundaheimilum 

(Skóla- og frístundasvið Reykjavíkurborgar, 2012). 

Árið 2011 voru sex frístundamiðstöðvar reknar af Reykjavíkurborg. Þær hafa umsjón 

með 33 frístundaheimilum, 4 frístundaklúbbum og 24 félagsmiðstöðvum. 

Frístundaheimilin bjóða upp á tómstundastarf fyrir 6-9 ára börn þegar hefðbundnum 

skóladegi lýkur. Frístundaklúbbarnir eru fyrir 10-16 ára börn og unglinga með fötlun. 

Félagsmiðstöðvarnar leggja megináherslu á starf fyrir unglinga á aldrinum 13-16 ára. Um 

haustið voru 3 frístundaheimili og 1 félagsmiðstöð rekin af skólum. Haustið 2011 voru 

3.460 börn skráð á frístundaheimili. Alls voru skráðar 175.000 heimsóknir á ári í 25 

félagsmiðstöðvar (Reykjavíkurborg, e.d.-b og Skóla- og frístundasvið Reykjavíkurborgar, 

2012). 

Árið 2011 stunduðu 252 einstaklingar nám í Námsflokkum Reykjavíkur. Að auki 

leituðu margir til Námsflokkanna eftir náms- og starfsráðgjöf, eða samtals 1.480 samtöl 

(Skóla- og frístundasvið Reykjavíkurborgar, 2012). 

Reykjavíkurborg rekur 4 skólahljómsveitir og þar eru um 440 nemendur að læra á 

hljóðfæri. Einnig greiðir borgin með um 2.500 nemendum í 18 tónlistarskólum sem 

starfa í borginni (Reykjavíkurborg , e.d.-b). 

Um 25% nemenda í grunnskólum og 8% leikskólabarna fá sérkennslu eða stuðning og 

um 7% barna í frístundastarfi fá einnig sérstakan stuðning. Börn í Reykjavíkurborg eru af 

97 þjóðernum og tala yfir 70 tungumál. Árið 2012 fengu um 400 nemendur í 

grunnskólum borgarinnar kennslu í íslensku sem öðru tungumáli (Reykjavíkurborg, e.d.-

b). 

Stöðugildi í leikskólum borgarinnar 1. október 2011 voru 1.372. Á sama tíma voru 

1.940 stöðugildi í grunnskólum og 326 í frístundastarfi. Hjá Námsflokkum, 

skólasafnamiðstöð og skólahljómsveitum voru 32,3 stöðugildi. Við upphafs ársins 2011 

voru 69 stöðugildi á skrifstofum Leikskólasviðs, Menntasviðs og frístundahluta Íþrótta- 

og tómstundasviðs. Stöðugildin á skrifstofu skóla-og frístundasviðs voru 63,6 við upphafi 

ársins 2012. Samtals eru því um 3.734 stöðugildi á skóla- og frístundasviði eða um 4.300 

starfsmenn. Þar af eru stöðugildi leik- og grunnskólakennara 1.740. Um 83% 

starfsmanna sviðsins eru konur (Reykjavíkurborg, e.d.-b og Skóla- og frístundasvið 

Reykjavíkurborgar, 2012). 

6 Starfsemi grunnskóla  

Í þriðja hluta ritgerðarinnar verður farið yfir það þegar rekstur grunnskóla fluttist frá ríki 

yfir til sveitarfélaga. Því næst verður skoðað hvað þarf að hafa í huga varðandi 

skipulagningu á skólastarfi og hvaða þjónustuþætti grunnskólahluti skóla- og 

frístundasviðs greiðir niður. Í framhaldi af því verður farið yfir hvernig fjárhagsáætlun 

2012 vegna grunnskólahluta skóla- og frístundasviðs Reykjavíkurborgar skiptist og hver 

kostnaðarstaður útskýrður. Því næst er fjárhagsáætluninni skipt niður út frá fræðunum 

og áætlaður kostnaður við nemanda í grunnskóla er reiknaður út frá því. Að síðustu er 

kostnaður á hvern útseldan tíma reiknaður, eins og ef um verktöku væri að ræða. Það er 

gert til að setja kostnað við eina kennslustund í samhengi við kostnað á tímann hjá 

öðrum sambærilegum starfstéttum, þ.e.a.s. hvað gæti kennari rukkað 20 nemenda bekk 

fyrir kennslu. 

6.1 Grunnskólinn til sveitarfélaganna 

Alþingi setti ný lög um grunnskóla nr. 66/1995, þar sem kom fram sú veigamikla 

breyting að rekstur grunnskóla yrði færður frá ríki til sveitarfélaganna árið 1996. Lögin 

öðluðust gildi þann 13. mars 1995 en komu að fullu til framkvæmda 1. ágúst 1996, eins 

og segir í 57. grein laganna. 

Árið 2008 voru samþykkt ný lög um grunnskóla, nr. 91/2008. Samkvæmt þeim bera 

sveitarfélög ábyrgð á rekstri almennra grunnskóla. Þau bera ábyrgð á búnaði, húsnæði, 

heildarskipan skólahalds í skólum og þróun grunnskóla í sveitarfélagi sínu. Einnig bera 

sveitarfélögin ábyrgð á framkvæmd grunnskólastarfs, öflun og miðlun upplýsinga, 

sérúrræðum grunnskóla, mati og eftirliti og sérfræðiþjónustu. Enn ber þó ríkið kostnað 

af ákveðnum þáttum sem snúa að grunnskólum, s.s. námsgögnum, kennaramenntun og 

samræmdum prófum (Samband íslenskra sveitarfélaga , e.d.). 

Með því að færa rekstur grunnskólanna frá ríkinu til sveitarfélaganna átti að minnka 

miðstýringu í skólakerfinu og gera þá sem þiggja þjónustuna ábyrga fyrir framkvæmd 

hennar og rekstri. Á sveitarfélögunum hvílir fræðsluskylda og er skólaskylda fyrir öll börn 

á aldrinum 6 til 16 ára. Þetta er stórt hlutverk, vandmeðfarið og kostnaðarsamt. Þegar 

grunnskólinn var færður frá ríki til sveitafélaga árið 1996 voru starfandi 29 almennir 

grunnskólar og 5 sérskólar í Reykjavík en haustið 2012 voru almennir grunnskólar orðnir 

32, sérskólarnir tveir og tveir samreknir leik- og grunnskólar og frístund, auk þess sem 

borgin styrkti 6 sjálfstætt starfandi grunnskóla. Nemendum í grunnskólum Reykjavíkur 

fækkaði á því tímabili sem hér um ræðir úr um 14.600 í um 13.900 nemendur (Gerður G. 

Óskarsdóttir, 2005 og Skóla- og frístundasvið Reykjavíkurborgar, 2012). 

6.2 Skólastarf  

Það er margt sem stjórnendur grunnskóla þurfa að hafa í huga þegar þeir skipuleggja 

skólastarfið. Fyrst er það fjöldi nemenda sem kenna á á hverju skólaári, hvernig 

nemendur skiptast á milli árganga og síðan hversu margar kennslustundir á viku á að 

kenna í hverjum árgangi. Í lögum nr. 91/2008 um grunnskóla segir að árlegur starfstími 

nemenda í grunnskóla skuli vera að lágmarki níu mánuðir á hverju skólaári. Skóladagar 

nemenda eiga ekki að vera færri en 180 á hverju skólaári. Í nýrri aðalnámskrá 

grunnskóla frá 2011 er sagt fyrir um hve margar kennslustundir ber að kenna hverjum 

aldurshópi. Kennsla í 1.-4. bekk eru 1200 mínútur á viku, 5.–7. bekk í 1400 mínútur og 

8.-10. bekk 1480 mínútur á viku. Miðað er við að hver kennslustund séu 40 mínútur og 

því er fjöldi kennslustunda fyrir yngsta stigið 30 stundir á viku, 35 stundir fyrir miðstigið 

og 37 kennslustundir fyrir unglingastig grunnskólans. Skólastjórnendur hafa val innan 

ákveðins ramma um það hvert vægi námsgreina er innbyrðis. Þegar skólastjórar 

skipuleggja veturinn þurfa þeir m.a. að horfa til fjölda kennslustunda, fjölda skóladaga 

og fjölda skertra/óhefðbundinna skóladaga,1 auk aðalnámskrár. Ekki er lögbundið hve 

langar frímínútur eða matartími í skólum eigi að vera, skólastjórnendur ráða því lengd 

þeirra sjálfir. Löggjafarvaldið hefur tekið út viðmiðunarreglur um lengd frímínútna og 

fjölda nemenda í bekk. Stjórnendum er því í sjálfvaldi sett hve margir nemendur eru í 

bekk innan hvers árgangs (Menntamálaráðuneytið, 2011 og Lög um grunnskóla nr. 

91/2008, 28. grein). 

                                                      
1
 Skóladagar skiptast í kennsludaga, prófdaga og aðra daga. Með öðrum dögum er átt við þá daga þar 

sem skólastarf samkvæmt stundaskrá undir stjórn kennara fer ekki fram, t.d. þegar farið er í skólaferðalög 

og vettvangsferðir. 

Í kjarasamningi Samband íslenskra sveitarfélaga við Kennarasamband Íslands vegna 

Félags grunnskólakennara frá 2011 kemur fram hver kennsluskylda kennara er. Almenna 

reglan er 26 kennslustundir á viku í 37 vikur. Eftir því sem kennarar eldast vinna þeir sér 

inn kennsluafslátt. Við 55 ára aldur og 10 ára samfellda kennslu lækkar kennsluskyldan 

um tvær kennslustundir á viku. Eftir 10 ára samfellda kennslu og 60 ára aldur lækkar 

kennsluskyldan niður í 19 kennslustundir á viku. Árleg vinnuskylda allra kennara í fullu 

starfi eru 1800 stundir á ári (Kennarasamband Íslands, 2011). Það skiptir því miklu máli 

fyrir skólastjórnendur hvernig aldurssamsetning og reynsla kennara er innan skólans. 

Kennarar sem öðlast fullan kennsluafslátt fá að hámarki 7 kennslustundir í 

kennsluafslátt á viku.  

6.3 Þjónustuþættir hjá skóla- og frístundasviði 

Hér verður farið yfir þá þjónustuþætti sem eru niðurgreiddir af grunnskólahluta skóla- 

og frístundasviðs. Þjónustuþættirnir eru sex:  

 nám í grunnskólum Reykjavíkurborgar 

 nám í samreknum leik- og grunnskóla og frístund 

 nám í sérskólum  

 nám í sjálfstætt starfandi grunnskólum  

 Námsflokkar 

 listaskólar þ.e. skólahljómsveitir, tónlistaskólar og Myndlistaskólinn í 
Reykjavík. 

Undir þessum sex þjónustuþáttum eru margir liðir. Reykjavíkurborg rekur 36 

grunnskóla, eins og áður hefur komið fram, þar af tvo sérskóla og tvo skóla sem eru 

samreknir annars vegar sem leikskóli og grunnskóli og hins vegar sem grunnskóli og 

frístund. Samreknu skólarnir eru Dalskóli en þar er leikskóli og grunnskóli reknir saman 

og Klébergsskóli þar sem grunnskóli og frístund eru rekin saman. Þessir tveir skólar eru 

taldir sem sér þjónustuþáttur og því reiknaðir sér. Ástæðan er sú að kostnaðarmódelið 

fyrir þá er öðruvísi og er það m.a. vegna barna sem eru þar í leikskóla og frístund. 

Brúarskóli og Klettaskóli eru sérskólar, þeir eru flokkaðir sem einn þjónustuþáttur en 

ekki með almennum grunnskólum þar sem kostnaðarmódelið þeirra er töluvert ólíkt því 

sem gerist hjá almennu grunnskólunum. Heildarfjöldi nemenda árið 2012 í þessum 36 

borgarreknu grunnskólum var 13.375 nemendur.  

Sjálfstætt starfandi grunnskólar árið 2012 voru 6 talsins með 580 nemendur en þar af 

voru 86 fimm ára börn sem ekki telja með í nemendafjölda í útreikningi því þau reiknast 

í raun sem leikskólabörn, þ.e.a.s. þeir grunnskólar sem eru með þessi börn fá greitt með 

þeim eins og um leikskólabörn væri að ræða.  

Í Námsflokkum Reykjavíkur eru um 252 einstaklingar sem stunda þar nám en þeir eru 

16 ára og eldri. Heildarútgjöld fyrir Námsflokka eru 49,979 milljónir sem dreifast 

eingöngu á þann flokk.  

Undir listaskólum eru skólahljómsveitir, tónlistaskólar og Myndlistaskólinn í 

Reykjavík. Reykjavíkurborg er með þjónustusamning við 18 tónlistarskóla og greiðir með 

2500 nemendum sem stunda þar nám. Fjórar skólahljómsveitir eru starfræktar í 

Reykjavík með 443 nemendur. Reykjavíkurborg greiðir styrki til Myndlistarskólans og 

miðað er við að skólinn kenni að jafnaði ekki færri en 140 nemendum.  

7 Áætlun grunnskólahluta skóla- og frístundasviðs 
Reykjavíkurborgar 2012 

Skiptingu fjárhagsáætlun grunnskólahluta skóla- og frístundasviðs fyrir árið 2012 má sjá 

á töflu 4. Í viðauka 1 er hægt að sjá nánari sundurliðun á skiptingunni, þ.e.a.s. hvaða 

kostnaðarstaðir eru undir hvaða lið, ásamt gjöldum og tekjum hvers kostnaðarstaðar 

fyrir sig. 

Tafla 2. Áætlun grunnskólahluta skóla- og frístundasviðs 2012, í þúsundum króna 

Gjöld Tekjur Mismunur

Yfirstjórn Menntasviðs 290.813 290.813

Grunnskólar 17.437.539 955.069 16.482.471

Sérskólar 865.676 8.220 857.455

Miðlæg þjónusta og safnliðir 373.672 700.000  ( 326.328)

Listaskólar og skólahljómsveitir 900.224 12.691 887.533

Fullorðinsfræðsla 76.979 27.000 49.979

Styrkir til menntamála 16.500 16.500

Annað 219.393 219.393

Menntasvið samtals 20.180.796 1.702.980 18.477.816  

Undir liðnum yfirstjórn Menntasviðs eru menntaráð2 og aðalskrifstofa Menntasviðs3. 

Undir liðnum grunnskólar eru 34 af 36 borgarreknum grunnskólum í Reykjavík og 

eftirtaldir kostnaðarstaðir: styrkir til einkaskóla, þjónustusamningar um rekstur 

grunnskóla, forföll, endurúthlutun á haustönn, sérkennsla, núbúakennsla, uppgjör 

sveitarfélaga vegna skólakostnaðar, skólaakstur, sameiginleg þjónusta grunnskóla og 

kostnaður vegna meiðsla skólabarna. Brúarskóli og Klettaskóli falla undir liðinn 

sérskólar. Í liðnum miðlæg þjónusta og safnliðir eru eftirtaldir kostnaðarstaðir: 

endurgreitt vegna sérskóla, skólasafnamiðstöð, sameiginlega tölvuþjónusta, þjónustu- 

og rekstrarsvið, kannanir og símenntun. Undir liðnum listaskólar og skólahjómsveitir eru 

skólahljómsveitirnar, tónlistarskólarnir og Myndlistaskólinn í Reykjavík. Undir 

                                                      
2
 Menntaráð fór með málefni grunnskólahlutans þangað til að skóla- og frístundaráð tók við. 

3
 Núverandi grunnskólahluti aðalskrifstofu skóla- og frístundasviðs. 

fullorðinsfræðslu eru Námsflokkar Reykjavíkur. Styrkir til fræðslumála og þróunarsjóður 

falla undir liðinn styrkir til menntamála og að lokum fara framlög til framhaldsskóla og 

innri leiga áhalda og tækja undir liðinn annað. 

Eins og sést á mynd 3 þá fer langstæsti hluti útgjalda vegna grunnskólahluta á skóla- 

og frístundasviði í grunnskóla sem Reykjavíkurborg rekur. Grunnskólar sem reknir eru á 

vegum borgarinnar fá rúmlega 90% þess fjármagns sem er úthlutað, skv. fjárhagsáætlun 

2012. Listaskólar og skólahljómsveitirnar koma þar á eftir með 4,5% af útgjöldum 

sviðsins. 

1,4%

86,4%

4,3%
1,9%

4,5%

0,4%

0,1% 1,1%

Áætlun grunnskólahluta SFS

Yfirstjórn menntasviðs

Grunnskólar

Sérskólar

Miðlæg þjónusta og safnliðir

Listaskólar og
skólahljómsveitir
Fullorðinsfræðsla

Styrkir til menntamála

Annað

 

Mynd 3. Áætlun grunnskólahluta skóla- og frístundasviðs 2012, hlutfallsleg skipting útgjalda 

7.1 Hvernig skiptist kostnaður á þjónustuþætti 

Þegar talað er um kostnað við nemanda í grunnskóla í Reykjavík er átt við allan þann 

kostnað sem fellur til við að þjónusta nemendur í grunnskólum borgarinnar og bókast á 

grunnskólahluta skóla- og frístundasviðs Reykjavíkurborgar. Þetta er því bæði kostnaður 

sem bókast í grunnskólum borgarinnar og kostnaður sem bókast á aðra kostnaðarstaði á 

skóla- og frístundarsviði en tilheyrir grunnskólastarfsemi, s.s. aðalskrifstofa skóla- og 

frístundasviðs, sameiginlega tölvuþjónusta, skólasafnamiðstöð o.fl. Ekki tengjast þó öll 

útgjöld grunnskólahluta nemendum grunnskóla, því sviðið niðurgreiðir einnig aðrar 

tegundir þjónustu, s.s. nám í sjálfstætt starfandi grunnskólum, nám í Námsflokkum 

Reykjavíkur og nám í listaskólum. Vert er að benda á að allur kostnaður sem bókast utan 

skóla- og frístundasviðs, s.s. kostnaður vegna launadeildar, bókhalds, ráðhúss o.fl. 

reiknast ekki inn í kostnað við grunnskólanemendur. 

Kostnaður við hvern nemanda getur verið mismunandi þar sem einstakir 

kostnaðarliðir eru breytilegir milli grunnskóla og milli nemenda. Þeir þættir sem hafa 

mest áhrif eru lögbundinn fjöldi kennslustunda sem er mismunandi eftir aldri nemenda, 

árgangastærðir í skólum, laun starfsfólks, m.t.t. aldurs og starfsaldurs kennara, 

kostnaður við húsnæði ásamt þörf fyrir sérkennslu. Ekki er raunhæft að taka tillit til allra 

þátta sem áhrif hafa á kostnað við hvern einstakan nemanda, nema með mjög flóknum 

útreikningum. Til einföldunar er því einungis miðað við meðalfjölda kennslustunda 

nemenda í borgarreknum grunnskólum, miðað við meðallaun stjórnenda, kennara og 

annarra starfsmanna í borgarreknum grunnskólum, meðalkostnað við innri leigu í 

borgarreknum grunnskólum og fjárhagsáætlun fyrir sérkennslu. 

7.1.1 Dreifing kostnaðar á þjónustuþætti 

Til að reikna út áætlaðan kostnað við nemanda í almennum grunnskóla í Reykjavík fyrir 

árið 2012 er notast við fjárhæðir úr fjárhagsáætlun grunnskólahluta skóla- og 

frístundasviðs fyrir árið 2012, sjá viðauka 1. Upplýsingar um nemendafjöldi í 

grunnskólum Reykjavíkur eru fengnar úr Stefnu og starfsáætlun skóla- og frístundasviðs 

2012 og miðast sá fjöldi við 1. október 2011, þ.e. þegar nemendafjöldi fyrir veturinn 

liggur fyrir, sjá viðauka 2. Notast er við verkþáttabókhald til að dreifa kostnaðinum. 

Kostnaður vegna menntaráðs er dreift hlutfallslega miðað við fjölda þjónustuþega í 

einstökum flokkum, sjá skiptingu á mynd 4. Heildarfjöldi nemenda í borgarreknum og 

sjálfstætt starfandi grunnskólum er 13.869. Að auki eru 252 einstaklingar í námi hjá 

Námsflokkum Reykjavíkur. Hlutfall Námflokkanna var aukið, því tíminn hjá menntaráði 

sem fer í þann flokk er meiri en fjöldinn gefur til kynna. Með sömu rökum er deilt með 

þremur í hlutfall nemenda í listaskólum því tíminn sem menntaráð notar í þennan flokk 

er mun minni en í aðra þjónustuþætti hjá skóla- og frístundasviði.  

Mynd 4. Skipting kostnaðar menntaráðs samkvæmt fjárhagsáætlun 2012
4
 

Á mynd 5 má sjá hvernig kostnaður við aðalskrifstofu gamla Menntasviðs skiptist en 

hann var fundinn með því að finna út hlutfall stöðugilda á kostnaðarbera. Til að finna 

það út var rætt við yfirmenn deilda á aðalskrifstofu um hversu mikinn tíma stafsmenn 

deilda eyddu að meðaltali í einstaka þjónustuþætti. 

Mynd 5. Skipting kostnaðar aðalskrifstofu Menntasviðs samkvæmt fjárhagsáætlun 2012
5
 

                                                      
4
 Fjöldi í listaskólum er hlutfallaður til að hvert barn þar telji eins og 1/3 nemandi í grunnskóla, þar sem 

stundafjöldi í tónlistarnámi er mun minni en stundafjöldi í grunnskólum á viku. 
5
 Deilt er í fjölda nemenda í listaskólum með þremur, þ.e. hver nemandi þar telur eins og 1/3 nemandi 

í grunnskóla þar sem minni tími fer í þjónustu við listaskóla á aðalskrifstofu Menntasviðs, að mati 
yfirmanna þar. Vægi nemenda í Námsflokkum var hins vegar aukið þar sem meiri tími er varið í að 

Nemendafjöldi í grunnskólum Reykjavíkur skiptist niður á fjóra þjónustuþætti en þeir 

eru: almennir grunnskólar Reykjavíkurborgar, samreknir leik- og grunnskólar og frístund, 

sérskólar og sjálfstætt starfandi grunnskólar í Reykjavík, heildarfjöldi nemenda er 

13.869. Skiptingu nemendafjölda má sjá í töflu 5. 

Tafla 3. Nemendafjöldi í öllum grunnskólum Reykjavíkur 1. október 2011 
6

1.-4. bekkur 5.148        104        34         332     5.618      

5.-7. bekkur 3.882        70           50         62       4.064      

8.-10. bekkur 3.982        46           59         100     4.187      

Samtals 13.012     220       143     494    13.869     

Eftirfarandi kostnaðarstaðir dreifðust yfir á þá 36 grunnskóla sem reknir eru af 

Reykjavíkurborg: forföll, sérkennsla, nýbúakennsla, skólaakstur, sameiginleg þjónusta 

grunnskóla, kostnaður vegna meiðsla skólabarna, skólasafnamiðstöð, sameiginleg 

tölvuþjónusta, þjónustu- og rekstrarsvið, símenntun og innri leiga áhalda og tækja. Þessi 

kostnaður skiptist þannig að sérskólarnir voru með 1,1%, samreknu skólarnir voru með 

1,6% og almennir grunnskólar borgarinnar voru með 97,3%. Hlutfallið var fundið út frá 

heildarnemendafjölda.  

Þjónustusamningur um rekstur grunnskóla var kostnaður sem fór allur á Dalskóla og 

fellur undir þjónustuþáttinn samreknir leik- og grunnskólar og frístund, því þetta var 

fjármagn sem leikskólahluti og frístundahluti skóla- og frístundasviðs lögðu til reksturs 

leikskóla- og frístundarhluta. 

Endurúthlutun á haustönn, uppgjör sveitarfélaga vegna skólakostnaðar, endurgreitt 

vegna sérskóla og framlög til framhaldsskóla eru kostnaðarstaðir sem falla undir liðinn 

viðbótarmagn, endurúthlutun og framlag en þessir kostnaðarstaðir leggjast ekki beint á 

þá þjónustuþætti sem niðurgreiddir eru af grunnskólahluta skóla- og frístundasviðs. 

                                                                                                                                                              
þjónusta þá á aðalskrifstofu Menntasviðs en nemendafjöldinn segir til um, að mati yfirmanna á 
sviðinu.  
6
 Fimm ára börn í sjálfstætt starfandi grunnskólum eru ekki talin með. 



 

45 

Á kostnaðarstaðinn kannanir fer fjárheimild sem skóla- og frístundasvið hefur til að 

nota í kannanir fyrir sviðið. Þetta fjármagn fer í kannanir sem eru gerðar fyrir leikskóla- 

og grunnskólahlutann. Fjármagnið dreifist þannig að það sem tilheyrir 

leikskólahlutanum eða um 50% fer á viðbótarfjármagnsliðinn sem nefndur var hér að 

ofan, og afgangurinn dreifist þannig að 1,8% fara á sjálfstætt starfandi grunnskólana, 

0,5% á sérskólana, 0,8% á samreknu skólana og almennu grunnskólarnir fá 46,9%. 

Skiptingin á grunnskólahlutanum fer eftir fjölda nemenda í hverjum þjónustuþætti.  

Kostnaðarstaðirnir listaskólar og skólahljómsveitir fara allir undir þjónustuþáttinn 

listaskólar. Kostnaðarstaðurinn Námsflokkar Reykjavíkur fer allur undir þjónustuþáttinn 

námsflokkar. Kostnaðarstaðurinn styrkir til einkaskóla fellur allur undir þjónustuþáttinn 

sjálfstætt starfandi grunnskólar í Reykjavík.  

Kostnaðarstaðurinn styrkir til fræðslumála og þróunarsjóður dreifist á fjóra 

þjónustuþætti. Listaskólarnir eru með 8,3% af kostnaðinum, sérskólarnir eru með 1%, 

samreknu skólarnir 1,5% og almennir grunnskólar í Reykjavík taka til sín 89,3% af 

kostnaðinum. Allir þessir þjónustuþættir nýta þessa kostnaðarstaði og því er hlutfallið 

fundið út frá nemendafjölda í þessum fjórum þjónustuþáttum. 

7.2 Kostnaður við nemanda í grunnskóla 

Þegar búið er að dreifa kostnaðinum eins og gert var hér að framan er næsta skref að 

finna út hver kostnaður við hvern grunnskólanemenda er. Þá er búið að taka út þann 

kostnað sem ekki tengist nemendum í grunnskólum Reykjavíkurborgar. Samtals er 

kostnaður á ári 17.337.236.341 kr. fyrir alla nemendur í almennum grunnskólum 

Reykjavíkurborgar, sjá má nánar í viðauka 3 hvernig kostnaðarstaðir skiptast á 

þjónustuþætti. Það eru því tæpir 3 milljarðar sem dreifast á aðra þjónustuþætti hjá 

skóla- og frístundasviði. Í almennum grunnskólum Reykjavíkurborgar eru 13.012 

nemendur og er það sá fjöldi sem notast er við til að finna út meðalkostnaðinn á hvern 

nemanda.  

Meðalfjöldi kennslustunda á viku er misjafn eftir aldri nemenda en í 1.-4. bekk eru 30 

kennslustundir á viku, 35 stundir í 5.-7. bekk og 37 kennslustundir í 8.-10. bekk. Til að 

finna út meðalfjölda kennslustunda var notast við vegið meðaltal allra bekkja, 

meðalfjöldi kennslustunda á viku er því 33,6 fjörutíu mínútna kennslustundir.  

Fjöldi kennsluvikna á skólaári eru 36 vikur. Fjöldi kennslustunda á ári eru fundinn út 

með því að margfalda meðalfjölda kennslustunda á viku með fjölda kennsluvikna á ári. 

Fjöldi kennslustunda á ári, m.v. að allir 180 skóladagarnir séu fullir skóladagar og enginn 

skertur eru, 1.211 kennslustundir. Meðalfjöldi klukkustunda sem nemendur eru í 

kennslustundum á ári eru 807 klst. Önnur viðvera nemenda í grunnskóla er 191 

klukkustund yfir skólaárið en miðað er við að frímínútur séu 2,8 klst. á viku7 og 

hádegismatur sé 2,5 klst.8 á viku í 36 vikur. Samtals er því viðvera nemenda í skóla á ári 

998 klukkustundir. Þessar tölur eru notaðar til að finna út meðalkostnað við hvern 

nemanda á hverja klukkustund sem hann er í skólanum. Því ekki er nóg að segja til um 

hver sé meðalkostnaður nemenda á ári því nemendur eru ekki allan daginn í skólanum 

og skólinn starfar aðeins í um níu mánuði á ári. 

Tafla 4. Skipting kennslustunda og viðvera nemenda í almennum grunnskólum í Reykjavík 

Meðalfjöldi kennslustunda á viku 33,6 kest

Fjöldi kennsluvikna á skólaári 36 vikur

Fjöldi kennslustunda á skólaári 1.211 stundir

Meðafjöldi klukkustunda sem nemandi er í 

kennslustundum á ári 807 klst.

Önnur viðvera nemenda í skólanum (fj. klst./ári) 191 klst.

Samtals viðvera nemenda á ári, mæld í klst 998 klst.

Samtals viðvera allra nemenda á ári, í klst 12.986.146 klst.

Samtals kostnaður á ári í þús kr. 17.337.236 kr.

Kostnaður á hvern nemenda á hverja klst. 1.335 kr.

Almennir grunnskólar í Reykjavík

 

Meðalkostnaður á hvern nemanda skv. fjárhagsáætlun árið 2012 er að meðaltali 

 1.332.330 kr. á ári, þ.e. 998 klst. x 1.335 kr., eða  

 1.335 kr. á hverja klukkustund sem nemandi er í skólanum (þ.e. 33,6 
kennslustundir á viku í 36 vikur) 

                                                      
7
 Skv. Kjarasamningi Sambands íslenskra sveitarfélaga og Kennarasambands Íslands vegna félags 

grunnskólakennara 2011. 
8
 30 mínútur í mat á dag sem er meðaltal skv. úrtaki af stundatöflum úr grunnskólum 

Reykjavíkurborgar. 

Út frá þessum tölum sést að kostnaður við 20 nemenda bekk er 26.700 kr. á hverja 

klukkustund sem nemendur dvelja í skólanum.  

Hér á eftir verður rýnt nánar í útgjaldaliði grunnskólanna á borð við fæði, sérkennslu, 

nýbúakennslu, akstur og innri leigu húsnæðis, áhalda og tækja. Þessir þættir eru taldir 

vega þungt í útgjöldum grunnskóla og því ástæða til að skoða þá nánar til að sannreyna 

það. 

7.2.1 Fæðiskostnaður 

Áætlaður fæðiskostnaður í almennum grunnskólum Reykjavíkurborgar, fyrir árið 2012 

skiptist í þrjá þætti: laun, hráefni og annan rekstrarkostnað. Húsnæðið reiknast í innri 

leigu en ekki fæðiskostnaði. Kostnaðurinn er fundinn út með því að reikna út áætluð 

stöðugildi starfsmanna í eldhúsum og kostnaðinum við þau er dreift á nemendafjölda í 

skólunum. Þetta einnig á við um hráefniskostnaðinn og kostnað vegna hita, rafmagns og 

ræstingar í mötuneytum, en þessi kostnaður skiptist jafnt á alla nemendur. 

Áætlaður fjöldi stöðugilda starfsmanna í eldhúsum í almennum grunnskólum 

Reykjavíkurborgar árið 2012 var 60,37 stöðugildi og árslaun starfsfólks í mötuneytum 

voru samtals um 244,711 milljónir króna. Þessi kostnaður dreifist á 13.012 nemendur, 

þannig að launakostnaður vegna hvers nemanda er 18.807 kr. á skólaári. 

Hráefniskostnaður á mánuði á hvern nemanda, þ.e. vegna hádegisverðar er 4.183 kr. á 

mánuði, eða 451,758 milljónir króna alls. Kostnaður vegna hita, rafmagns og ræstingar í 

mötuneytum er áætlaður og 26,478 milljónir króna á ári eða 245 kr. á mánuði á hvern 

nemanda. Ekki eru allir nemendur í mataráskrift. Skiptingu áætlaðs fæðiskostnað fyrir 

2012 má sjá í viðauka 4. Þar er hægt að sjá skiptinguna á hvern nemanda á ári. 

Meðalkostnaður á hvern nemenda í almennum grunnskólum Reykjavíkurborgar er því 

55.560 kr. á ári. 

7.2.2 Sérkennsla og nýbúakostnaður 

Þeir skólar sem hafa nemendur sem þurfa á aukinni þjónustu að halda geta sótt um 

fjármagn úr sérkennslupotti eða nýbúakennslupotti. Þar að auki fær hver grunnskóli 

úthlutað fjármagni til sérkennslu eftir nemendafjölda. 



 

48 

Sérkennsla 523.227

Kennsla á sjúkrahúsum 18.365

Sértækar sérdeildir 219.539

Samtals sérkennsla: 761.131

Sérkennslupottur 765.477

Heildarkostnaður v. sérkennslu: 1.526.608

7.2.2.1 Sérkennsla 

Allir skólar fá úthlutað fjármagni fyrir almenna sérkennslu út frá fjölda nemenda í 

skólunum og bókast sá kostnaður 

beint á hvern skóla. Heildarfjárhæð 

sem merkt er almennri sérkennslu 

er 523,227 milljónir króna. Ofan á 

þá upphæð leggst kostnaður vegna 

sérdeilda og kennslu á 

sjúkrahúsum. Kostnaður vegna 

kennslu á sjúkrahúsum er 18,365 milljónir króna en kostnaður vegna þeirra 6 sérdeilda 

sem eru í almennum grunnskólum Reykjavíkurborgar er 219,539 milljónir króna. 

Sértækar sérdeildir eru í 6 almennum grunnskólum. Í Langholtsskóla, Fellaskóla, 

Vogaskóla og Hamraskóla eru einhverfudeildir, í Foldaskóla er fardeild fyrir nemendur 

með hegðunarfrávik og Hlíðaskóli er með eina sérdeild. Samtals var áætlað fyrir um 72 

nemendum í sérhæfðum sérdeildum9. Kostnaðurinn eru áætlaður á hvern skóla og er 

kostnaður vegna kennslu á sjúkrahúsum áætlaður á Austurbæjarskóla. Heildarkostnaður 

sem áætlaður er beint á skólana vegna sérkennslu í almennum grunnskólum Reykjavíkur 

er því 761,131 milljónir króna, sjá í töflu 7. Kostnaðarstaðurinn sérkennsla10 á að mæta 

kostnaði vegna einstakra nemenda sem þurfa á meiri sérkennslu að halda. Þetta 

fjármagn er eyrnamerkt ákveðnum nemendum og skólinn fær það vegna aukins 

kostnaðar vegna sérkennslu nemandans. Þessi kostnaðarstaður dreifist yfir á þrjá 

þjónustuþætti, almennir grunnskólar í Reykjavík fá 97,3%, samreknu skólarnir fá 1,6% og 

sérskólarnir fá 1,1%. Heildarupphæð þessa kostnaðarstaðs er 765,477 milljónir, eða um 

744,701 milljónir sem bókast á almennu skólanna. Meðalkostnaður vegna úthlutaðra 

sérkennslu á hvern nemanda í almennum grunnskólum Reykjavíkur er: 

  117.323 kr. á ári,11 eða 

 118 kr. á hverja klukkustund. 

                                                      
9
 Miðað við tölur um nemendafjölda 1. október 2011 

10
 Í töflu 7 er hann merktur sem sérkennslupottur. 

11
 1.526.608 kr*1.000/13.012 nemendur 

Tafla 5. Heildarkostnaður vegna sérkennslu í almennum 
grunnskólum Reykjavíkur 2012  

7.2.2.2 Nýbúakennsla 

Þeir nemendur sem fegnu kennslu í íslensku sem öðru tungumáli í grunnskólum 

Reykjavíkurborgar haustið 2011 voru 378. Í grunnskólum Reykjavíkur eru þó mun fleiri 

nemendur af erlendum uppruna en skólar geta sótt um að fá sérstakt fjármagn til 

kennslu vegna nemenda af erlendum uppruna sem uppfylla ákveðin viðmið. Á 

kostnaðarstaðnum nýbúakennsla eru 98,630 milljónir króna. Nýbúakennslan dreifist á 

þá þrjá sömu þjónustuþætti og gert er með sérkennslupottinn. Almennir grunnskólar í 

Reykjavíkborg með 97,3% þess fjármagns eða 95,953 milljónir króna. Dreifingin á 

fjármagninu er fundin út frá hlutfalli nemenda í borgarreknu grunnskólunum. 

Meðalkostnaður vegna nýbúakennslu á hvern nemanda í almennum grunnskólum 

Reykjavíkur er: 

  7.374 kr. á ári,12 eða  

 7,4 kr. á hverja klukkustund. 

7.2.3 Skólaakstur 

Heildarfjárhæð sem er áætluð í skólaakstur árið 2012 var 150,196 milljónir króna, þar af 

voru 146,120 milljónir krónur, eða 97,3% áætlað á almennu grunnskólana. Fjármagnið 

sem er á þessum kostnaðarstað fer m.a. í að greiða akstur fyrir fatlaða nemendur og 

nemendur sem búa langt frá sínum hverfiskóla. Meðalkostnaður vegna skólaaksturs á 

hvern nemanda í almennum grunnskólum Reykjavíkur er: 

 11.230 kr. á ári,13 eða 

 11 kr. á klukkustund. 

7.2.4 Innri leiga húsnæðis, áhalda og tækja 

Skóla- og frístundasvið leigir húsnæði grunnskólana af eignasjóði Reykjavíkurborgar og 

greiðir sem innri leigu. Innri leiga felur í sér margvíslegan kostnað og þjónustu. Í innri 

leigu eru lögbundnar tryggingar og opinber gjöld, svo sem fasteignagjöld. 

Umsýsluþóknun er einnig hluti af leigunni. Innri leiga skiptist í tvo kostnaðarstaði, 

annars vegar vegna húsnæðis og hins vegna vegna áhalda og tækja. Heildarupphæð 

                                                      
12

 95.953 kr*1.000/13.012 nemendur 

13
 146.120 kr.*1.000/13.012 nemendur 

vegna innri leigu húsnæðis almennu grunnskólana er 4.911,139 milljónir kr. í 

fjárhagsáætlun skóla- og frístundasviðs 2012 og er það áætlað á hvern skóla fyrir sig. 

Heildarupphæð vegna innri leigu áhalda og tækja er 151,329 milljónir króna og er sá 

kostnaðarstaður áætlaður miðlægt á skóla- og frístundasviði en fjárhæðinni er svo dreift 

á skólana eftir þörfum. Heildarupphæð þess kostnaðarstöð er því 5.062.468.317 kr. 

Meðalkostnaður vegna innri leigu á hvern nemanda í almennum grunnskólum 

Reykjavíkur er: 

 389.062 kr. á ári,14 eða 

 378 kr. á klukkustund. 

  

7.3 Skipting kostnaðar við rekstur grunnskóla 

Eins og fram hefur komið þá var heildarkostnaður vegna almennra grunnskóla í 

Reykjavík árið 2012 17.337.236.341 kr. Heildarkostnað vegna grunnskóla bókast annars 

vegar á skólana sjálfa og hins vegar á miðlæga kostnaðarstaði sem svo er dreift á skóla 

eftir þörfum. Nánari skiptingu má sjá í töflu 8. Taflan er tvískipt, efri hlutinn á við þann 

kostnað sem áætlaður er á skólana sjálfa. Í neðri hluta töflunnar er kostnaður sem er 

áætlaður utan við grunnskólann, þ.e. miðlægt á aðalskrifstofu og í miðlægum pottum. 

Tafla 6. Skipting kostnaðar við rekstur almennra grunnskóla Reykjavíkurborgar  

Kostnaður

% af 

heilarkostnaði 

skóla

% af kostnað 

sem bókast á 

skóla

Laun* 9.339.589.414     53,9% 60,1%

Innri leiga Eignasjóðs, húsaleiga, áhöld og tæki 5.062.468.317     29,2% 32,6%

Annar rekstrarkostnaður 685.277.915         4,0% 4,4%

Annar rekstrarkostnaður v. hráefnis fyrir mötuneyti 451.757.592         2,6% 2,9%

Samtals kostnaður sem bókast á grunnskóla: 15.539.093.237   89,6% 100,0%

Starfsemi aðalskrifstofu, tölvudeildar og miðlægra 

potta 942.752.134         5,4%

Styrkir til fræðslumála og þróunarsjóður 14.736.295           0,1%

Sér- og nýbúakennsla 840.654.674         4,8%

Samtals kostnaður sem bókast utan grunnskóla: 1.798.143.103     10,4%

Samtals kostnaður 17.337.236.341   100%

*Launakostnaður sem er áætlaður á grunnskóla án sér- og nýbúakennslu  
                                                      
14

 5.062.468.317 kr./13.012 nemendur 

Eins og sést á töflunni þá eru laun og húsnæðiskostnaður stærstu útgjöldin varðandi 

rekstur grunnskóla Reykjavíkurborgar. Á mynd 6 er farið dýpra hvernig kostnaðurinn 

skiptist hlutfallslega. 

53,1%

4,3%

0,6%

0,7%

29,2%

4,0%

2,6% 0,8%

1,1%
1,4%

2,1%

0,1%

Kostnaður

Laun

Sérkennsla

Nýbúakennsla

Forföll

Innri leiga Eignasjóðs, húsaleiga, áhöld
og tæki

Annar rekstrarkostnaður

Annar rekstrarkostnaður v. hráefnis
fyrir mötuneyti

Skólaakstur

Sameiginleg þjónusta grunnskóla og
kostnaður v. meiðsla skólabarna

Yfirstjórn menntasviðs

Miðlæg þjónusta og safnliðir

Styrkir til fræðslumála og
þróunarsjóður

 

Mynd 6. Hlutfallsleg skipting kostnaðar vegna nemanda í grunnskóla 

Í flokknum laun eru annars vegar laun og hins vegar launatengd gjöld vegna alla 

almennra grunnskóla Reykjavíkurborgar, en laun vegna sérkennslu, nýbúakennslu og 

langtíma forfalla eru ekki með í þessum flokki. Laun vegna sérkennslu, nýbúakennsl og 

forfalla vegna langtímaveikinda sem vara lengur en 4 vikur eru flokkuð sér en það er 

gert svo hægt sé að gera greinarmun á almennum launum og launum sem fara í aukna 

þjónustu vegna þessara þátta. Kostnaður vegna launa er langstæsti kostnaðarliðurinn í 

rekstri grunnskóla eða um 54%. Innri leiga er 29% af kostnaði, þ.e. leiga á húsnæði og á 

áhöldum og tækjum. Annar rekstrarkostnaður er um 6,6% af kostnaði. Rekstrarkostnaði 

er skiptur í tvennt, annars vegar í rekstrarkostnað vegna hráefnis fyrir mötuneyti sem er 

2,6%, og hins vegar í rekstrarkostnað án hráefnis, sem er 4% af útgjöldum. Undir annan 

rekstrarkostnað án hráefnis falla eftirtaldir liðir: hiti, rafmagn, húsaleigugjöld og 

áætlaður óskiptur kostnaður. Skólaakstur er m.a. vegna nemenda sem búa langt frá 

sínum skóla og akstur fatlaðra nemanda. Í sameiginlegri þjónustu grunnskóla er m.a. 

gert ráð fyrir kostnaði við að flytja færanlegar stofur og búnað á milli skóla og kostnaði 

vegna meiðsla skólabarna, m.a. vegna slysa sem nemendur verða fyrir á skólatíma. 

Undir yfirstjórn Menntasviðs fellur kostnaður vegna menntaráðs og aðalskrifstofu 

Menntasviðs og er hann um 1,5% af heildarkostnaði. Miðlæg þjónusta og safnliðir eru 

um 2% af kostnaði en í þeim flokki eru eftirfarandi liðir: skólasafnamiðstöð, sameiginleg 

tölvuþjónusta, þjónustu- og rekstrarsvið, kannanir og símenntun. Að lokum eru styrkir til 

fræðslumála og þróunarsjóðir hafðir sér. Af þessu má sjá hve stór hlutur launa og 

húsnæðis er í heildarkostnaði vegna hvers grunnskólanemenda. 

7.4 Fjöldi nemenda á hvert stöðugildi í grunnskólum borgarinnar  

Í þessum kafla verður reiknaður út fjöldi nemenda á hvern starfsmann, annars vegar 

kennara og stjórnendur og hins vegar aðra starfsmenn. Áhugavert er að vita hversu 

margir nemendur eru á hvern starfsmann í grunnskólum Reykjavíkurborgar. Fjöldi 

stöðugilda í hverjum skóla tekur mið af fjölda nemenda sem á að kenna á hverju 

skólaári, hvernig nemendur skiptast á milli árganga og hversu margar kennslustundir á 

viku á að kenna í hverjum árgangi. Einnig skiptir máli hvernig aldurssamsetningin á 

kennurum er, því eldri og lengri starfsaldur sem kennarar hafa, því styttri er 

kennsluskylda þeirra.  

Fjöldi nemenda í almennum grunnskólum Reykjavíkur var 13.012 nemendur og þar 

störfuðu 2.142 starfsmenn í 1.756,6 stöðugildum, þann 1. október 2011. Af þessum 

1756,6 stöðugildum eru 68 stöðugildi skólastjórnenda en í þeim hópi eru skólastjórar og 

aðstoðarskólastjórar. Stöðugildi deildastjóra eru 38,6. Kennarar eru flest stöðugildi eða 

1077,8 samtals. Annað fagfólk, s.s. táknmálstúlkar, þroskaþjálfar, námsráðgjafar, 

uppeldismenntaðir starfsmenn, bókasafnsfræðingar og leiðbeinendur eru samtals 114,3 

stöðugildi. Stuðningsfulltrúar eru 103 stöðugildi. Annað starfsfólk er 354,9 stöðugildi en 

í þeim hópi eru starfsmenn skólanna, s.s. skólaliðar, umsjónamenn, skrifstofufólk og 

starfsmenn mötuneyta. Hlutfallslega skiptingu stöðugilda eftir hópum í almennum 

grunnskólum Reykjavíkurborgar má sjá á mynd 7. Nánari greiningu má sjá í viðauka 5. 

4%

2%

61%

7%

20%

6%

Fjöldi stöðugilda 

Skólastjórnendur

Deildastjórar

Kennarar

Annað fagfólk

Annað starfsfólk

Stuðningsfulltrúar

 

Mynd 7. Hlutfall ólíkra starfshópa í almennum grunnskólum Reykjavíkur 1. október 2011 

Til að finna út fjölda nemenda á hvert stöðugildi er miðað við nemendafjölda í 

almennum grunnskólum og öll stöðugildi 1. október 2011. Meðal viðvera nemenda á ári, 

skv. fyrri útreikningum, eru 998 klst. eða 5,5 klst. á dag og því er rétt að hlutfalla 

stöðugildafjöldann þannig að hann miðist við 8 klst. viðveru nemenda og 8 klst. 

vinnudag starfsmanna. Þegar gert er ráð fyrir að bæði starfsmenn og nemendur vinni í 8 

klst. á dag er fjöldi nemenda á hvert stöðugildi 4,06 að meðaltali. Nánari útreikning er 

hægt að finna í viðauka 6. 

Fjöldi nemenda á hvert stöðugildi, að frádregnum starfsmönnum í sérkennslu, er 

4,77. Þá eru stöðugildi stuðningsfulltrúa og þau stöðugildi sem gert er ráð fyrir í 

sérkennslupotti dregin frá heildarstöðugildafjöldanum í almennum grunnskólum, þ.e. 

1.756,6 stöðugildi mínus 103 stöðugildi stuðningsfulltrúa og 158,6 stöðugildi í 

sérkennslupotti, samtals gerir þetta 1.495 stöðugildi. 

8 Kostnaður á hvern útseldan tíma  

Hver væri kostnaður við hvern útseldan tíma í grunnskólum ef um verktöku væri að 

ræða? Hvað þyrfti verktakinn að rukka fyrir hvern nemanda eða hvern 20 nemenda bekk 

fyrir hvern útseldan tíma? Til að reikna út kostnað á útseldan tíma eins og ef um 

verktöku væri að ræða þarf að gera greinarmun á þeim hlutum sem hægt er að rukka 

viðskiptavininn fyrir og þeim hlutum sem ekki er hægt að rukka fyrir. Viðskiptavinurinn 

væri t.d. ekki sáttur við að greiða fyrir veikindi, orlof eða undirbúningsvinnu verktakans. 

Hér er gerð tilraun til að verðleggja útseldan tíma þannig að tímagjald útseldrar vinnu, í 

þessu tilfelli kennslu, endurspegli þá launa-, réttinda- og tryggingaverndarávinnslu sem 

launamenn njóta. 

Eins og áður hefur komið fram er vinnuskylda kennara samkvæmt kjarasamningi 

1800 stundir á ári. Skólastjóri sér um að ráðstafa vinnu kennara til þeirra verkefna og 

faglegu starfa sem starfsemi grunnskólans kallar á. Vinnutími kennara, sem er í fullu 

starfi, á vera 40 klst. á viku til jafnaðar yfir árið. Miðað við 37 vikna starfstíma skóla er 

vikuleg vinnuskylda kennara 42,86 klst. á viku. Undirbúningsdagar í byrjun og enda 

skólaársins að hausti og vori eru samtals 8 dagar, eða 64 tímar. Að auki eru 150 klst. 

ætlaðar til undirbúnings og endurmenntunar kennara á árinu. Í töflu 9 má sjá nánari 

skilgreiningu á vinnutíma kennara í fullu starfi.  

Tafla 7. Skilgreining á vinnutíma kennara í fullu starfi, skv. Kjarasamningi Sambands íslenskra 
sveitarfélaga og Kennarasambands Íslands vegna félags grunnskólakennara 2011

15
 

55 ára* 60 ára

37 vikur 26 kest 24 kest 19 kest

Klst Klst Klst

Kennsla 17,33 16 12,67

Frímínútur 2,8 2,8 2,8

Kaffitímar 2,92 2,92 2,92

Verkstjórnarþáttur** 9,14 11,14 14,14

Leiðsögn 0 0 2

Undirbún. og úrvinnsla kennslu 10,67 10 8,33

Vikuleg vinnuskylda x 37 vikur 42,86 42,86 42,86

Undirbúningsd. utan skólatíma 64 64 64

Endurmenntun o.fl.*** 150 150 150

Árleg vinnuskylda 1800 1800 1800  

Í fremsta dálkinum eru þeir verkþætti sem kennarar vinna, í næsta dálki er 

vinnutímaskiptingu m.v. 26 kennslustundir (kest.) á viku og í þriðja og fjórða dálki er 

vinnutímaskipting þeirra sem njóta aldursafsláttar. Ef kennara er falin gæsla nemenda í 

frímínútum eða öðrum kennsluhléum á kennarinn rétt á að fá greitt fyrir gæslutímann 

með yfirvinnukaupi. 

Verkstjórnunarþættirnir, 9,14 stundir á viku, skulu nýttir á starfstíma skólans. 

Skólastjóri og kennari koma sér saman um hvernig þeim er ráðstafað. Skólastjóri hefur 

heimild til að töflusetja 4,14 klst. á viku vegna samstarfsfunda, viðtalstíma og 

kennarafunda. Kennara ráðstafa svo sjálfir þeim 5 klst. á viku sem eftir eru af 

verkstjórnunarþættinum, en sá tími er t.d. notaður í samstarfsfundi með fagfólki innan 

skólans og utan. Leiðsögn er ekki hluti af vinnutíma kennara fyrr en hann er orðinn 60 

ára og með 10 ára kennsluferil. Kennarar þurfa ekki að nýta undirbúningstíma sinn og 

úrvinnslu kennslu á starfstíma skólans, nýta má undirbúningstímann utan starfstímans. 

Undirbúningsdagar kennara eru 64 tímar eða samtals 8 dagar á ári og eru þeir unnir í 

upphafi skólaárs að hausti og í lok þess að vori eftir 180 skóladaga nemenda. 

Undirbúningsdagarnir eru undir stjórn skólastjóra. 

                                                      
15

 * Skilyrði fyrir kennsluafslætti er 10 ára kennsluferill. 

**Af verkstjórnarþætti er heimilt að töflusetja 4,14 tíma á viku. 

*** Kennarar eldri en 30 ára ná þó í meðalári aðeins 126 klst. og þeir sem eru 38 ára ná aðeins 102 
klst. í meðalári. 

36 vikur klst

Kennsla 16,40

Verkstjórnarþáttur** 5,11

Undirbún. og úrvinnsla kennslu 10,20

Vikuleg vinnuskylda x 36 vikur 31,70

Munur á verktaka og launþega liggur m.a. í því að verktakar eru sjálfstæðir, þeir taka 

að sér að vinna verk fyrir aðra og vinna það á eigin ábyrgð á meðan launþegar eru í 

vinnu hjá skipulagsheildum þar sem þeir vinna undir stjórn og ábyrgð stjórnenda 

skipulagsheilda. Verktakar fá hærra kaup fyrir vinnu sína heldur en launþegar en á móti 

kemur að verktakar hafa minni réttindi á vinnumarkaði heldur en launþegar. Verktakar 

þurfa sjálfir að sjá um að greiða öll þau gjöld og kostnað sem fellur til við vinnu þeirra og 

fá t.d. ekki greitt orlof, eða laun fyrir viðurkennda frídaga, orlofsuppbót eða 

desemberuppbót. Vinna starfsmanna sem ekki er unnt að rukka fyrir verður að 

innheimtast sem hærra tímagjald á þá tíma sem unnt er að rukka fyrir (Alþýðusamband 

Íslands, e.d.). 

Verktaki í þessu tilfelli kennari, gæti rukkað verkkaupann eða nemandann fyrir 

eftirfarandi þætti: kennslu, helming af verkstjórnunarþættinum og allan undirbúning og 

úrvinnslu kennslu. Heildarfjöldi klst. á 

viku væri því 31,70 klst., sem gerir um 

1141,2 klst. á ári, miðað við 36 vikur. Í 

töflu 10 er búið að hlutfalla 

klukkustundirnar m.v. aldur kennara. 

Verkkaupinn myndi ekki borga 

verktaka fyrir þann helming af 

verkstjórnunarþættinum sem gert er ráð fyrir að fari í fundi og innra skipulag sem ekki 

er hægt að rukka beint fyrir, kaffitíma, frímínútur, undirbúningsdaga utan skólatíma og 

endurmenntun verktakans. Miðað er við 36 vikur sem hægt er að rukka fyrir þótt 

starfstími skóla sé 37 vikur, því 5 dagar af þessum 185 dögum fara í samstarfsdaga 

kennara. Á samstarfsdögum er ekki kennt, heldur sitja kennarar námskeið, 

samráðsfundi, vinna að sameiginlegum verkefnum o.s.frv. Verktakinn getur heldur ekki 

rukkað verkkaupa um kaffi- og matartíma starfsmanna, orlof, veikindadaga, 

endurmenntun, innra skipulag, starfsmannafundi, vinnu stoðdeilda, húsvörð eða 

símaþjónustu. 

Fjöldi þeirra klukkustunda sem unnt væri að rukka fyrir í almennum grunnskólum 

Reykjavíkur eru 13.766.989 stundir á ári. Inn í þeirri tölu eru öll viðvera nemenda eða 

12.986.146 klst. samkvæmt fyrri útreikningum, og allir undirbúningsdagar fyrir skóla 

Tafla 8. Heildartími sem verktaki getur rukkað 
verkkaupa fyrir 

sem eru 13 talsins, margfaldað með fjölda stöðugilda kennara og annars starfsfólks eða 

samtals 123.978 klst. Þar við bætist verkstjórnarþáttur, undirbúningur og úrvinnsla 

kennslu margfaldað með fjölda stöðugilda kennara og annars starfsfólks en það gera 

656.864 klst.  

Tafla 9. Fjöldi klukkustunda sem hægt væri að rukka fyrir 

Samtals viðvera allra barna á ári í klukkustundum 12.986.146                klst.

Undirbúningsdagar innan skólatíma x fjöldi kennara og 

annars starfsfólks 123.978                     klst.

Verkstjórnarþáttur, undirbúningur og úrvinnsla kennslu 

x fjöldi kennara og annars starfsfólks
656.864                     klst.

Samtals klukkustundir sem hægt er að rukka fyrir 13.766.989                klst.  

 Heildarkostnaður við almenna grunnskóla í Reykjavík árið 2012 var 17.337 milljónir 

króna eins og áður hefur komið fram. Inn í þeirri tölu er akstur, fæðiskostnaður, sér- og 

nýbúakennsla og húsnæðiskostnaður en þetta er kostnaður sem verktakinn getur ekki 

rukkað verkkaupa fyrir. Aksturinn er 146,120 milljónir króna, fæðiskostnaðurinn er 

722,947 milljónir króna, inn í þeirri tölu er áætlaður launakostnaður starfsfólks í 

mötuneyti, hráefni ásamt hita, rafmagni og ræstingu, en fæðiskostnaður bókast á 

skólana sjálfa. Í sérkennslukostnaðinum er sérkennslupotturinn, kennsla á sjúkrahúsum 

og kostnaður vegna sértækra deilda. Heildarfjárhæð vegna sér- og nýbúakennslu er 

1.099,334 milljónir króna. Innri leiga vegna húsnæðis, áhalda og tækja er 5.062,468 

milljónir króna. Heildarkostnaður sem hægt er að rukka fyrir er 10.306,367 milljónir 

króna. 

Sú upphæð deilist á þann fjölda klukkustunda sem hægt er að rukka fyrir. Kostnaður 

á nemanda á klukkustund sem verktaki gæti rukkað verkkaupa fyrir væri 749 kr. 

Kostnaður við 20 nemenda bekk á klukkustund er því 14.973 kr., án húsnæðis. 

Kennarinn gæti samkvæmt því sent 20 nemenda bekk tæplega 15 þúsund kr. reikning 

fyrir hverja klukkustund sem hann kennir eða fer yfir verkefni bekkjarins. 

Ef húsnæði er bætt við þá hækkar upphæðin sem hægt er að rukka fyrir hvern 

nemanda á klukkustund í 1.116 kr. og 20 nemenda bekkurinn kostar þá 22.327 kr. á 

klukkustund. 

Í töflu 12 er hægt að sjá heildarkostnað við rekstur á almennum grunnskólum í 

Reykjavík, og þann kostnað sem verktakinn getur ekki rukkað verkkaupa fyrir.  

Tafla 10. Heildarkostnaður að frádregnum kostnaði sem ekki er hægt að rukka fyrir 

Heildarkostnaður í 

almennum 

grunnskólum í 

Reykjavík

Á hvern 

nemenda í 

klst.

M.v. 20 

nemendur í 

bekk á klst.

Heildarkostnaður 17.337.236.341         1.259    25.187     

Innri leiga 5.062.468.317           368       7.355       

Sér- og nýbúakennsla 1.099.334.000           80         1.597       

Fæði 722.946.944              53         1.050       

Skólaakstur 146.120.000              11         212          

Samtals 10.306.367.080         749       14.973      

Það er auðvita mjög matskennt hvaða tíma á að rukka fyrir og hvernig þetta er gert 

og engin ein leið er réttust hvað þetta varðar. Tíminn sem miðast við alla viðveru 

nemenda í skólanum en ekki bara þann tíma sem fer í kennslu en það er gert því 

nemendur fá margvíslega þjónustu í skólanum aðra en beina kennslu kennara. Tímarnir 

eru hlutfallaðir með tilliti til aldurs og kennsluskyldu kennara. Helmingurinn af 

verkstjórnunartíma kennara er tekinn með í útreikninginn því sá tími fer í að vinna beint 

fyrir kúnnann, þ.e. bekkinn, en hinn helmingurinn af verkstjórnunartímanum fer í fundi 

og innra skipulag sem ekki er hægt að rukka beint fyrir. Reiknað er með öllum 

undirbúningstíma og úrvinnslu fyrir kennslu, því sá tími er allur nýttur beint í vinnu fyrir 

kúnnann.  

Út frá þessum útreikningum er það fljótséð að kennarar eru ekki að fá greitt um 

15.000 kr. á hverja klukkustund sem þeir eru að kenna 20 nemenda bekk. Það má þó 

ekki gleyma þeim gjöldum sem verktakar þurfa að greiða sem dragast af þessari 

upphæð og verktakar fá heldur ekki greidd laun fyrir viðurkennda frídaga.  

9 Umræða 

Í fjóra og síðasta hlutanum eru helstu niðurstöður ritgerðarinnar dregnar saman. 

Stjórnendur skipulagsheilda styðjast við kostnaðarbókhald til að taka ákvarðanir í 

rekstrinum. Þegar skipta á óbeinum kostnaði niður eru allar aðferðir við það 

nálgunaraðferðir sem byggjast á hlutfallareikningi. Það var því ekki einfalt að ákveða 

hvernig ætti að skipta upp öllum óbeinum kostnaði grunnskólahlutans í 

fjárhagshagsáætlun skóla- og frístundasviðs 2012. Menntaráð og aðalskrifstofa 

Menntasviðs eru dæmi um óbeinan kostnað en þessir þættir þjóna öllum 

þjónustuþáttum þó ekki sé hægt að rekja kostnaðinn beint á hvern þátt. Þegar skipta 

þurfti útgjöldum vegna menntaráðs þurfti að taka tillit til þess að tími ráðsins skiptist 

ekki hlutfallslega miðað við nemendafjölda, því nemendafjöldinn í listaskólum er t.d. 

meiri en sá tími sem hlutfallslega er varið í þann þjónustuþátt. Einnig þurfti að hækka 

hlutfall þess tíma sem ráðið ver í Námflokkana en hann er hlutfallslega meiri en 

nemendafjöldinn segir til um. Skipting kostnaðar vegna aðalskrifstofu Menntasvið, var 

fundin með því að reikna út hlutfall stöðugilda á hvern þjónustuþátt. Það var talið 

nákvæmara að finna út við hvaða þjónustuþátt hver og einn starfsmaður vinnur, heldur 

en að reikna út frá nemendafjölda eingöngu. Að öðru leyti var hægt að dreifa kostnaði 

út frá nemendafjölda. Við val á aðferð og kostnaðarvökum ætti að byggja á reynslu og 

venjum innan greinarinnar. 

Með því að greina kostnað á hvern nemanda niður á hverja klukkustund er hægt að 

bera niðurstöðurnar saman við annan rekstur, ekki aðeins samanburð á rekstri 

grunnskóla á milli ára, heldur samanburður á rekstri grunnskóla við annan rekstur í 

óskyldum greinum. Búið er að búa til líkan fyrir skóla- og frístundasvið til að reikna út 

kostnað á hvern grunnskólanemenda í almennum grunnskólum Reykjavíkurborgar og 

geta því stjórnendur notfært sér það til að bera saman kostnað við barn í leikskólum 

borgarinnar á sambærilegan hátt. 

Þegar skoðað er hvað verktakinn gæti rukkað bekk fyrir tímann, ef um verktöku væri 

að ræða, er áhugavert að sjá að tímagjaldið væri mjög sambærilegt við útseldan taxta 

sérfræðings, t.d. á verkfræðistofu eða í tölvufyrirtæki. 

Til að nýta þá fjármuni sem stofnanir og skipulagsheildir hafa til umráða sem best 

þurfa allir starfsmenn að leggjast á eitt og átta sig á í hvert skipulagsheildin stefnir. Þeir 

starfsmenn sem vinna í grunnskólum gætu vafalaust komið með góðar ábendingar um 

það sem betur mætti fara í rekstri grunnskóla. Þegar stjórnendur skilja hvernig 

kostnaðarhegðunin er auðveldar það þeim að ná tökum á kostnaðinum og halda honum 

í skefjum.  

9.1 Helstu niðurstöður 

Markmið þessarar ritgerðar var að deila niður áætluðum kostnaði grunnskólahluta 

skóla- og frístundasviðs Reykjavíkurborgar 2012 og finna út áætlaðan kostnað á hvern 

nemenda, í almennum grunnskólum borgarinnar, á klukkustund. Til þess að reikna út 

áætlaðan kostnað, voru notaðar nemendafjöldatölur úr stefnu og starfsáætlun skóla- og 

frístundasviðs 2012 og fjárhæðir úr fjárhagsáætlun grunnskólahluta skóla- og 

frístundasviðs Reykjavíkurborgar 2012. Langstæsti hluti kostnaðar við rekstur 

grunnskóla er launakostnaður, að meðtöldum kostnaði vegna forfalla, sér- og 

nýbúakennslu, eða um 59% af heildarkostnaðinum. Þar á eftir kemur kostnaður vegna 

húsnæðis, áhalda og tækja sem er 29% af heildarkostnaði við rekstur grunnskóla. 

Kostnaður á hvern nemanda samkvæmt fjárhagaáætlun árið 2012 er að meðaltali: 

  1.332.330 kr. á ári eða 1.335 kr. á klukkustund.  

 Þar af er kostnaður vegna úthlutaðra sérkennslu 117.323 kr. á ári eða 118 kr. 
á hverja klukkustund og kostnaður vegna nýbúakennslu er 7.374 kr. á ári eða 
7,4 kr. á klukkustund. 

 Þar af er fæðiskostnaður 55.560 kr. á ári. 

 Þar af er kostnaður vegna skólaakstur 11.230 kr. á ári, eða 11 kr. á 
klukkustund. 

 Þar af er kostnaður vegna húsnæðis, áhalda og tækja 389.062 kr. á ári eða 378 
kr. á klukkustund.  

Fjöldi nemenda á hvert stöðugildi í almennum grunnskólum borgarinnar var 

reiknaður út og er 4,06 að meðaltali. Þegar stöðugildi í sérkennslu eru dregin frá 

heildarstöðugildafjölda í grunnskólunum þá hækkar talan í 4,77 nemendur á hvert 

stöðugildi. Sú upphæð sem kennari gæti rukkað nemenda um fyrir kennsluna ef hann 

væri verktaki er 749 kr. á hvern nemenda eða tæpar 15.000 kr. á klukkustund m.v. 20 

nemendur í bekk, án húsnæðis. 



 

61 

Heimildaskrá 

Alþýðusamband Íslands (e.d.). Launamaður/Verktaki. Sótt 4. september 2012 af 
http://www.asi.is/desktopdefault.aspx/tabid-123/  

Ágúst Einarsson. (2005). Rekstrarhagfræði. Reykjavík: Mál og Menning. 

Ársæll Guðmundsson. (1991). Rekstrarhagfræði og kostnaðarbókhald. Reykjavík: Iðunn. 

Cutler, T. R. (2010). The Language of Cost. Industrial Enginee: IE. Sótt 18. mars 2012 af 
http://web.ebscohost.com/ehost/pdfviewer/pdfviewer?sid=54bb17ca-fb1c-4db2-
b6ac-9019844770ba%40sessionmgr110&vid=2&hid=111 

Gerður G. Óskarsdóttir. (2005). Horft um öxl. Sótt 5. maí 2012 af 
http://www.reykjavik.is/Portaldata/1/Resources/skjol/svid/menntasvid/pdf_skjol/s
kyrslur/horftumoxl.pdf 

Guðjón Friðriksson. (1998). Miðbæjarskólinn 100 ára. Reykjavík: Fræðslumiðstöð 
Reykjavíkur.  

Horngren, Charles T., Bhimani, Alnoor, Datar, Srikant M. og Foster,George (2002). 
Management and Cost Accounting. (2. útgáfa). New Jersey: Prentice-Hall, Inc.  

Horngren, Charles T., Datar, Srikant M. og Foster,George (2006). Cost Accounting. 
Amanagerial emphasis. (12. útgáfa). New Jersey: Pearson Education, Inc. 

Kaplan, Robert S. og Anderson, Steven R. (2007). Time-Driven Activity-Based Costing: A 
Simpler and More Powerful Path to Higher Profits. Boston: Harvard Business School 
Press.  

Kaplan, Robert S. og Anderson, Steven R. (2004). Time-Driven Activity-Based Costing. 
Boston: Harvard Business Review.  

Kaplan, Robert S. og Norton, David P. (2008). The Execution Premium. Boston: Harvard 
Business School Press. 

Kennarasamband Íslands. (2011). Kjarasamningur Samband íslenskra sveitarfélaga og 
Kennarasambands Íslands vegna Félags grunnskólakennara. Sótt 24. maí 2012 af 
http://ki.is/lisalib/getfile.aspx?itemid=13054 

Lög um ársreikninga nr.144/1994. 

Lög um bókhald nr. 145/1994. 

Lög um grunnskóla nr. 66/1995. 

Lög um grunnskóla nr. 91/2008.  

Lög um staðgreiðslu opinberra gjalda nr. 45/1987. 



 

62 

Lög um tekjuskatt nr. 90/2003. 

Lög um virðisaukaskatt nr. 50/1998. 

Menntamálaráðuneytið. (2011). Aðalnámskrá grunnskóla. Sótt 25. maí 2012 af 
http://www.menntamalaraduneyti.is/utgefid-efni/namskrar/adalnamskra-
grunnskola/ 

Reykjavíkurborg. (2011-a). Frumvarp að fjárhagsáætlun Reykjavíkurborgar 2012. 
Reykjavík: Reykjavíkurborg. 

Reykjavíkurborg. (2011-b). Greinargerð með frumvarpi að fjárhagsáætlun 
Reykjavíkurborgar 2012. Reykjavík: Reykjavíkurborg. 

Reykjavíkurborg. (e.d.-a). Starfsemi Námsflokka Reykjavíkur. Sótt 8. mars 2012 af 
http://www.reykjavik.is/desktopdefault.aspx/tabid-3812/6356_view-2330/ 

Reykjavíkurborg. (2011, maí). Tillaga um stofnun skóla- og frístundasviðs 
Reykjavíkurborgar. Sótt 25. febrúar 2012 af 
http://www.reykjavik.is/Portaldata/1/Resources//Tillaga_SKF_loka.pdf 

Reykjavíkurborg. (e.d.-b). Um sviðið. Sótt 26. maí 2012 af 
http://www.reykjavik.is/desktopdefault.aspx/tabid-4598/6316_view-5029/ 

Samband íslenskra sveitarfélaga. (e.d.). Grunnskóli. Sótt 20. apríl, 2012 af 
http://www.samband.is/verkefnin/skolamal/grunnskoli/ 

Shields, M. D. og Young, S. M. (2004). Effective Long-Term Cost Reduction: A Strategic 
Perspective. Mark Young (ritstjóri), Readings in Management Accounting. Upper 
Saddle River: Pearson Education. 

Skóla- og frístundasvið Reykjavíkurborgar. (2012). Stefna og starfsáætlun skóla- og 
frístundasviðs 2012. Reykjavík.  

Varricchio, J. og Bishop, M. (2010). Take the LONG-TERM View. Best´s Review. Sótt 20. 
apríl 2012 af http://web.ebscohost.com/ehost/pdfviewer/pdfviewer?sid=4ff6a4e6-
4c7f-4428-a221-3e9c7a2cca9e%40sessionmgr112&vid=2&hid=113 



 

63 

Viðauki 1 

Fjárhagsáætlun grunnskólahluta skóla- og frístundasviðs Reykjavíkurborgar fyrir 2012 

eins og hún var lögð fram fyrir borgarstjórn í lok árs 2011. 

Tölur úr bókhaldi: 30.05.2012 09:02

Allir - Skipulagseining (36)

eining1
Gjöld Tekjur Mismunur

Menntaráð  .......................................................... M1001 8.612 8.612

Menntasvið aðalskrifstofa  ............................... M1010 282.201 282.201

Yfirstjórn menntasviðs  ....................................... eining3: MSV1 290.813 290.813

Vesturbæjarskóli  ................................................ M2101 362.656 17.304 345.352

Grandaskóli  ......................................................... M2102 335.741 13.124 322.618

Melaskóli  ............................................................. M2103 530.445 27.752 502.693

Hagaskóli  ............................................................ M2104 472.677 24.726 447.951

Austurbæjarskóli  ............................................... M2105 536.169 23.827 512.342

Hlíðaskóli  ............................................................ M2106 633.600 26.797 606.803

Háteigsskóli  ........................................................ M2107 410.089 20.087 390.002

Háaleitisskóli  ...................................................... M2119 626.864 27.383 599.481

Breiðagerðisskóli  ............................................... M2122 359.783 16.457 343.326

Réttarholtsskóli  .................................................. M2123 360.365 18.866 341.498

Fossvogsskóli  .................................................... M2124 321.423 15.044 306.379

Vogaskóli  ............................................................ M2125 441.305 14.148 427.157

Langholtsskóli  .................................................... M2126 660.657 29.392 631.264

Laugalækjarskóli  ................................................ M2127 377.509 15.989 361.520

Laugarnesskóli  ................................................... M2128 458.312 22.794 435.518

Breiðholtsskóli  ................................................... M2140 515.920 25.237 490.683

Ölduselsskóli  ...................................................... M2141 562.603 25.482 537.120

Seljaskóli  ............................................................. M2142 539.898 27.671 512.227

Fellaskóli  ............................................................. M2143 487.998 18.415 469.584

Hólabrekkuskóli  ................................................. M2144 522.149 23.610 498.540

Selásskóli  ............................................................ M2145 317.280 12.024 305.256

Árbæjarskóli  ....................................................... M2146 677.521 37.867 639.655

Ártúnsskóli  ......................................................... M2147

Norðlingaskóli  .................................................... M2148 503.396 21.381 482.016

Ártúnsskóli  ......................................................... M2149 184.073 9.012 175.060

Vættaskóli  ........................................................... M2156 712.406 29.866 682.539

Kelduskóli  ........................................................... M2157 582.766 23.982 558.784

Foldaskóli  ............................................................ M2160 523.443 20.470 502.973

Húsaskóli  ............................................................ M2161 326.707 10.146 316.561

Rimaskóli  ............................................................. M2163 621.299 33.320 587.980

Hamraskóli  .......................................................... M2164 332.830 10.341 322.489

Ingunnarskóli  ..................................................... M2168 485.004 24.723 460.281

Sæmundarskóli  ................................................... M2169 477.794 21.471 456.323

Klébergsskóli  ...................................................... M2170 278.479 15.556 262.923

Dalskóli  ................................................................ M2171 211.860 21.383 190.476

Áætlun 2012

Styrkir til einkaskóla  .......................................... M2191 486.712 486.712

Þjónustusamningur um rekstur grunnskóla  ... M2199  ( 81.006)  ( 81.006)

Forföll  .................................................................. M2201 130.627 130.627

Endurúthlutun á haustönn o.fl.  ....................... M2202  ( 116.000)  ( 116.000)

Sérkennsla  ........................................................... M2206 765.477 765.477

Nýbúakennsla  .................................................... M2207 98.630 7.776 90.854

Uppgjör sveitarfélaga vegna skólakostn  ....... M2208 58.400 221.646  ( 163.246)

Skólaakstur  ......................................................... M2223 150.196 150.196

Sameiginleg þjónusta grunnskóla  ................... M2224 192.483 192.483

Kostnaður vegna meiðsla skólabarna  ............ M2227 1.000 1.000

Grunnskólar  ......................................................... eining3: MSV3 17.437.539 955.069 16.482.471

Brúarskóli  ............................................................ M2187 297.765 2.496 295.269

Klettaskóli  ........................................................... M2188 567.911 5.725 562.186

Sérskólar  .............................................................. eining3: MSV4 865.676 8.220 857.455

Endurgreitt v. sérskóla  ...................................... M2180 700.000  ( 700.000)

Skólasafnamiðstöð  ............................................ M2220 23.450 23.450

Sameiginleg tölvuþjónusta  ............................... M2221 158.484 158.484

Þjónustu- og rekstrarsvið  ................................. M2230 152.538 152.538

Kannanir  .............................................................. M2270 3.200 3.200

Símenntun  ........................................................... M2272 36.000 36.000

Miðlæg þjónusta og safnliðir  ............................. eining3: MSV5 373.672 700.000  ( 326.328)

Skólahljómsveit Vesturbæjar  ............................ M3002 50.594 3.278 47.316

Skólahljómsveit Austurbæjar  ........................... M3003 40.841 2.911 37.930

Skólahljómsveit Árbæjar og Breiðholts  .......... M3004 31.637 2.360 29.277

Skólahljómsveit Grafarvogs  ............................. M3005 41.389 3.016 38.373

Tónlistarskólar  ................................................... M3100 707.000 707.000

Tónlistarskóli Kjalarness  .................................. M3201 12.262 1.126 11.137

Myndlistaskólinn í Reykjavík  .......................... M3203 16.500 16.500

Listaskólar og skólahljómsveitir  ..................... eining3: MSV6 900.224 12.691 887.533

Námsflokkar Reykjavíkur  .................................. M4001 76.979 27.000 49.979

Fullorðinsfræðsla  ................................................ eining3: MSV7 76.979 27.000 49.979

Styrkir til fræðslumála og þróunarsjóður  ........ M5001 16.500 16.500

Styrkir til menntamála  ....................................... eining3: MSV8 16.500 16.500

Framlög til framhaldsskóla  ................................ M6000 63.842 63.842

Innri leiga áhalda og tækja  ................................ M9998 155.551 155.551

Annað  ..................................................................... eining3: MSV9 219.393 219.393

Menntasvið  ........................................... eining4: MSR 20.180.796 1.702.980 18.477.815  

Viðauki 2 

Yfirlit yfir fjölda nemenda sem eru í grunnskólum Reykjvíkurborgar 1. október 2011. 

Notast er við þessar tölur við gerð fjárhagsáætlun. Skjalið fengið úr Stefnu- og 

starfsáætlun skóla- og frístundasviðs Reykjavíkurborgar 2012. 

Viðauki 3 

Til að reikna út áætlaðan kostnað við nemanda í almennum grunnskóla í Reykjavík fyrir 

árið 2012 er notast við fjárhæðir úr fjárhagsáætlun grunnskólahluta skóla- og 

frístundasviðs fyrir árið 2012. Í viðauka 3 sést hvernig kostnaðinum er skipt niður á 

einstaka kostnaðarstaði. Á y-ás eru þjónustuþættirnir og fyrir neðan þá er 

nemendafjöldi fyrir hvern þjónustuþátt. Á x-ás eru kostnaðarstaðir grunnskólahluta 

skóla- og frístundasviðs. Kostnaði er skipt eftir nemendafjölda í þjónustuþáttunum. Sagt 

er nánar frá í kafla 7.1.1 hvernig kostnaðurinn skiptist niður á þjónustuþættina, þar 

kemur m.a. fram hvernig kostnaður vegna menntaráðs og aðalskrifstofu Menntasviðs 

skiptist. Þegar búið er að skipta niður kostnaði eftir þjónustuþáttum þá er 

heilarkostnaður vegna nemenda í almennum grunnskólum Reykjavíkurborgar 

17.337.236.341 kr. Notast er við fjölda nemenda í almennum grunnskólunum til að finna 

út meðalkostnaðinn á hvern nemenda en samtals eru nemendurnir í þessum skólum 

13.012. Á bls. 67-68 kemur fram hver kostnaður er á hverjum kostnaðarstað og hvernig 

þeim kostnaði er skipt á milli þjónustuþátta. Á bls. 69-70 eru fjárhæðirnar á hverjum 

kostnaðarstað eftir að búið er að skipta kostnaði niður á þjónustuþættina. 

Viðauki 4 

Skipting fæðiskostnaðar í almennum grunnskólum Reykjavíkurborgar, samkvæmt 

fjárhagáætlun 2012.  

 

Fæðiskostnaður

Á hvern 

nemanda á ári 

Hráefniskostnaður (hluti annars rekstrarkostnaðar) 34.719 kr.

Laun starfsmanna í eldhúsi 18.807 kr.

Áætlaður kostn. v.hita, rafmagns og ræstingar en án húsnæðis 2.035 kr.

Samtals kostnaður vegna fæðis 55.560 kr.  

Viðauki 5 

Fjöldi starfmanna í grunnskólum Reykjavíkurborgar 1. október 2011. Skjalið fengið úr 

Stefnu og starfsáætlun skóla- og frístundasviðs Reykjavíkurborgar 2012. 

Viðauki 6 

Útreikningar á fjöldi nemenda á hvert stöðugildi í grunnskólum borgarinnar, gert er ráð 

fyrir að bæði nemendur og starfsmenn vinni í 8 klst. á dag. 

 

Samtals viðvera nemenda á ári mælt í klst 998 Klst. á ári

M.v. mánaðarlegan vinnutíma 173,36 Klst. á mánuði

Til að umreikna tíma nemenda á við 

vinnutíma starfsfólks 5,76 Mánuði á ári

13.012       Nemendur í 5,76 mánuði

1.756,60   Stöðugildi í 10,5 mánuði

3203,91 °

4,06 Stöðugildi á hvern nemenda

°1.756,60*10,5/5,76  

 

Útreikningar á fjöldi nemenda á hvert stöðugildi í grunnskólum borgarinnar þegar allir 

starfsmenn nema þeir sem sinna sérkennslu eru taldir, þá er notast við 1.495 stöðugildi. 

 

Samtals viðvera nemenda á ári mælt í klst 998 Klst. á ári

M.v. mánaðarlegan vinnutíma 173,36 Klst. á mánuði

Til að umreikna tíma nemenda á við 

vinnutíma starfsfólks 5,76 Mánuði á ári

13.012       Nemendur í 5,76 mánuði

1.495,00   Stöðugildi í 10,5 mánuði

2726,77 °

4,77 Stöðugildi á hvern nemenda

°1.495,00*10,5/5,76  

 


